
Dixitalizar consiste en converter sinais analóxicas en dixitais para facilitar a súa transmisión usando menos ancho de banda e mellor calidade de recepción. A transmisión analóxica de sinais varía de forma continua e a dixital prodúcese mediante variables representadas por 0 e 1 convertidas en bits. A compresión binaria de sinais facilita a optimización do ancho de banda -que é a cantidade de información que se pode transmitir nunha unidade de tempo- para ofrecer maior número de canles e datos dentro do mesmo espectro radioeléctrico. A dixitalización abrangue a tódolos sistemas e medios de producción, transmisión e recepción. A difusión de televisión pode realizarse mediante distintos procedementos: infraestructuras terrestres por ondas hertzianas, satélites espaciais de comunicacións, redes de cable, ADSL (a través do fío telefónico), Internet (liñas IP) e por telefonía móbil. 
A televisión dixital terrestre (TDT) é unha plataforma de transmisión a través dos sistemas de radiodifusión hertziana que aproveita, mediante a súa readaptación, as infraestructuras de reemisores e  medios colectivos ou individuais (antenas e televisores) de recepción dos fogares. A TDT perfecciona e substitúe a televisión analóxica convencional permitindo  maior número de canles, mellor calidade de imaxe e son, guía electrónica de programación, contidos interactivos e teletexto dixital. A dixitalización e a nova organización das frecuencias radioeléctricas (mediante múltiples nacionais, autonómicos e locais) permite emitir catro ou cinco canles (na planificación técnica tamén denominados programas) por onde antes se emitía unha. Polo tanto, cada múltiples ten varias canles e programas. As posibilidades técnicas das experiencias coñecidas de TDT son percetibeis pero a súa oferta diferenciada de contidos aínda non representa unha vantaxe alternativa de peso suficente para esquecerse do sistema analóxico. 
O cambio, transición ou evolución tecnolóxica que se está a dar nos distintos sistemas de comunicación máis usuais dos cidadáns ten importantes repercusións regulamentarias, técnicas, económicas e sociais. As tecnoloxías e a súa potencialidade substitutiva avanzan moito máis rápido que a súa capacidade de adaptación social. Nestes intres na televisión ocorre algo parecido. Varios e avanzados sistemas de difusión (terrestre, cable, satélite, Internet e móbil) e unha limitada capacidade de consumo e adaptación social. Cecais o paso da televisión analóxica á TDT é un  dos cambios máis transcendentes da transición tecnolóxica cara a converxencia dixital. Poderíamos dicir que a dixitalización é o terceiro gran cambio nos 70 anos de historia da televisión, despois das primeiras emisións e do paso do branco e negro á cor. É o cambio que propicia e consuma a converxencia de sistemas  e modelos, a porta de acceso á televisión móbil, á alta definición e ós servizos da sociedade da información.  No contorno doméstico, a  TDT é un paso tecnolóxico adiante cara a converxencia dixital para a  integración  dos receptores e sistemas de comunicacións dentro dos fogares, os chamados Domestic Media Center, que converten ó televisor en ordenador e teléfono ó mesmo tempo. 

Hai coincidencia entre os expertos en que a TDT coloca á televisión, como medio hexemónico que é,  no centro do proceso da converxencia tecnolóxica. “Á TDT non lle faltan virtudes técnicas para brilar nese universo dixital. A televisión hertziana terrestre analóxica é a modalidade máis universal, a que chega a maior número de fogares en todo o mundo. Por eso a migración da televisión analóxica terrestre ó sistema dixital supón o método máis rápido de universalizar as vantaxes derivadas da dixitalización...Hoxe a TDT, cuxo futuro inmediato está vencellado á súa capacidade para integrarse nunha sociedade da información para tódolos cidadáns, necesita estímulos que a convertan nunha televisión mellorada e con novos servizos. O futuro da TDT na sociedade da información está unido á súa capacidade para integrarse como recurso de rede na oferta de ancho de banda para os cidadáns” (Prado, 2007). 
A dixitalización permitirá liberar parte do espectro radioeléctrico empregado pola televisión analóxica para a difusión de máis canles e de outros servizos, entre eles a TV móbil (DVB-H) e a alta definición (HDTV), que requiren maior capacidade de espazo pero que melloran a calidade e o servizo de forma substancial. Por eso a implantación da TDT é considerada unha decisión estratéxica da Unión Europea, que estableceu a data límite de 2012 para o apagón ou desconexión dos sistemas de transmisión analóxicos. Tódolos países comunitarios deberán estar emitindo exclusivamente en dixital nese ano e a maioría, entre eles España, teñen previsto  facelo antes. A data fixada por lei en España para o apagón analóxico é o 3 de abril de 2010 ainda que para a televisión local o prazo adiántase ó 1 de xaneiro de 2008. Nalgunhas Comunidades Autónomas  –caso de Cataluña- tamén se ten barallado a posibilidade de adiantar o apagón analóxico e a plena implantación da emisión dixital. Pero a medida nin é doada  nin é fácil de levar   a  cabo de xeito illado. 
A transición da televisión analóxica á dixital presenta maior ou menor complexidade en función das distintas plataformas tecnolóxicas de recepción predominantes de cada lugar. Naqueles países –como é o caso de España- nos que o sistema predominante é a difusión terrestre, a transición resulta máis complexa e lenta porque afecta a un parque moi grande de televisores (máis de 28 millóns de receptores a nivel español). Nos que a penetración do cable ou da difusión por satélite é maior (Estados Unidos, Alemania, Holanda e Bélxica) o apagón analóxico é moito máis sinxelo porque hai menos equipos afectados e a cobertura está garantida a través de outras tecnoloxías. Por eso son os países do Norte de Europa, en xeral,  os máis adiantados nas previsións cronolóxicas do apagón analóxico. 

UN ESCENARIO DE FRAGMENTACIÓN
Considérase que a TDT ten maiores posibilidades de desenrolo no prazo curto,  en dez anos, período a partir do que outras alternativas de comunicación dixital a través de banda ancha (cable, ADSL, Internet) poden darlle relevo pola súa maior capacidade de interactividade, integración e converxencia. Realmente o  ritmo de crecemento anual da banda ancha en Europa ronda o 40 por cento e a súa penetración en 2006 foi de 15,7 liñas por cada mil habitantes (CMT 2006: 14). Por eso o prazo para a TDT é unha cuestión importante. A trascendencia dos prazos da transición tecnolóxica do analóxico á  TDT ten varias aspectos e consecuencias:  Supón unha maior optimización e mellor planificación das comunicacións radioeléctricas para evitar saturacións e interferencias. Esixe unha renovación das infraestructuras técnicas e do parque de televisores, o que propicia un forte movimento económico na producción de equipos e electrodomésticos. Permite dispoñer de máis frecuencias para novas programacións e, así, xorde o modelo multicanle e a posibilidade de outros servizos de valor engadido. 
A TDT, de tódolos xeitos, non deixa de ser máis que unha das múltiples posibilidades técnicas de difusión de imaxes en movimento, a “televisión-nómada” que di o profesor portugués Rui Cádima (Anuario da Comunicación: 214), “os sinais de mudanza de aquelo que xa se chama a migración do broadcasting para o egocasting, isto é, para a edición e difusión de fragmentos individuais... Falar de televisión hoxe é, polo tanto, falar dun certo número de siglas: DVB-T, ITV, HDTV, VOD, IPTV, WebTV...” Xa non só se trata da fragmentación do modelo de televisión tradicional, que desde ó monopolio pasou ó duopolio e ó pentapolio, senón máis ben da súa pulverización nunha especie de hiperfragmentación de múltiples pantallas, terminais, plataformas e dispositivos de bolsiño. Para outros autores, “entramos nun mundo de imaxes omnipresentes e de media ausentes. Cada vez máis imaxes e menos televisión. Vamos a ter unha sociedade sen televisión” (Missika, 2006). Non se trata precisamente da desaparición da televisión como sistema tecnolóxico, senón como mass-media, como medio de comunicación capaz de reunir a millóns de telespectadores diante dos seus informativos de prime time. Esta hipótese da fragmentación reafirma, precisamente, a trascendencia da tese do modelo dixital universal.
A multiplicación de canles da entrada a novos proveedores de contidos, incrementa a oferta, fragmenta as audiencias e tensiona os sistemas tradicionais de financiamento da televisión. Despois das primeiras frustradas experiencias de pago, a  TDT perfílase coma  un modelo de negocio de televisión xeralista multicanle, en aberto e con financiamento publicitario.  Novas canles estatais, autonómicas e locais con contidos xeralistas e temáticos, dentro dun mesmo modelo de negocio baseado na publicidade e na incerta (aínda que posible) combinación de algún outro tipo de servizos de valor engadido relacionados coa interactividade. De entrada, xorde a necesidade de alta demanda de novos contidos pero, ó mesmo tempo, a grandísima dificultade económica de como e con que ingresos podelos pagar.  Grupos e empresas de prensa escrita, de radio, de publicidade, productoras audiovisuais e de outros servizos alleos á comunicación  aproveitan a oportunidade da liberalización do espectro radioeléctrico e das  concesións da televisión dixital terrestre para acceder a este medio de poder mediático. Só que un poder mediático cada vez máis repartido e desputado. 
As restrictivas esixencias das concesións (mínimo de contidos orixinais, non emitir en cadea, idiomas autonómicos, compromisos de investimento e de xeración de emprego) e a hipercompetencia poñen en dúbida a viabilidade do modelo actual da TDT. A modificación das condicións de concesión e a integración ou agrupación das novas canles poderían abrirlles algunhas outras alternativas de viabilidade económica. A curto ou medio prazo -aínda que a lexislación española impídeo taxativamente- esas múltiples novas canles dixitais poderían ir converxendo cara a redes unificadas e integradas de contidos.  As recetas publicitarias dificilmente poderán achegar os recursos económicos necesarios para poñer en marcha tantas canles de televisión como se adxudican en España a nivel xeral, autonómico e local. A esa incerteza de modelo hai que engadir os altos custes de rede para o transporte das sinais e de xeración de  contidos diferenciados para a captación de novos telespectadores. Son  moitos os factores económicos e técnicos que están en xogo. 
A definitiva e favorable implantación depende de que se cumpra o prazo legal previsto para o apagón analóxico simultáneo, de que tódolos difusores terrestres pasen a emitir exclusivamente nesa tecnoloxía, de que as súas redes teñan cobertura plena, de que tódolos usuarios dispoñan dun televisor adaptado ou dun descodificador dixital, de que se ofrezan contidos atractivos para as audiencias e de que o modelo económico sexa capaz de soster a súa viabilidade.   No conxunto de Europa non hai un modelo homóxeneo de implantación da TDT. Uns países van máis retrasados e outros xa teñen aplicado o apagón analóxico total ou parcialmente. Uns decidiron levar a cabo o apagón parcialmente, por zonas, e outros farano  todo dun golpe.   
O Reino Unido, España e os países nórdicos son os primeiros de Europa, a partir de mediados da pasada década dos anos 90, que comenzan a introducir a televisión dixital terrestre, con distintas experiencias e resultados. As experiencias do Reino Unido e España, cunha penetración de televisión dixital terrestre moi parecida, son tamén bastante semellantes. As respectivas adxudicacións  das primeiras plataformas de TDT de pago, en 1998 e 2000, resultan en ambos casos un rotundo fracaso, que obriga a novos repartos de frecuencias e á modificación ou cambio do modelo de negocio, que pasa a ser de acceso gratuíto, con financiamento mediante publicidade e  servizos interactivos. “Como consecuencia da subestimación da importancia dos contidos como arma para conseguer e manter a audiencia, a finais de 2002 desapareceu ITV, a primeira plataforma de TDT británica” (Delgado e Larrégola, 2007). 

Actualmente a  plataforma británica Freeview, sostida pola BBC e polos operadores privados máis importantes (BskyB e Crown Castle), ofrece unha alternativa multicanle amplia de televisión gratuíta xuntamente cun paquete básico de servizos interativos. Case as tres cuartas partes da programación da plataforma británica son canles temáticas. Esta é unha tendencia extendida tamén a nivel xeral europeo, onde as canles informativas son as que concentran maior atención, seguidas das de programación infantil-xuvenil e deportes. Entre as ofertas de servizos predominan os xogos, correo, información pública, promocións e televenda. 
 A experiencia da plataforma Senda, de pago, en  Suecia, que comenzou en 1999 cun modelo semellante ó español e ó británico, tampouco resultou sostible porque non puido competir coa oferta de televisión por satélite. No 2002 a nova plataforma sueca Boxer asumiu o papel de xestor dos servizos da TDT, compartindo unha oferta de canles abertos (os da corporación pública STV) e de pago. Finlandia, que iniciou a TDT en 1999, acadaba en 2005 unha cobertura do 99,9 da súa poboación. En marzo de 2001 os países nórdicos (Suecia, Noruega, Finlandia, Dinamarca e Islandia) adoutaron o chamado Protocolo NorDig para a implantación dun estándar común de servizos interactivos, o DVB-MHP (Digital Video Broadcasting-Multimedia Home Plataform), de acceso simultáneo a satélite, cable e TDT.  
A maioría dos países europeos teñen fixada a data do 2010 para o apagón analóxico aínda que, a tres anos vista, nalgúns deles as cotas de migración dixital son baixas. A mediados de 2007, a cobertura do sinal da TDT acada o 85% do territorio europeo, pero a súa penetración nos fogares non supera o 15%. No Reino Unido a penetración, a máis alta da UE, acada o 41,9%, seguida de Francia e Italia  co 19 % e 18,9 % respectivamente, mentras que Alemania, pola súa parte, rexistra o 9,7% (CMT: 100). Uns poucos países –España, Reino Unido, Suecia, Finlandia e Países Baixos- adiantáronse ó resto na lexislación de implantación da TDT pero foron Holanda e Alemania (en parte) os que puxeron en marcha as primeiras experiencias de apagón analóxico total en determinadas partes dos seus países. Holanda, cunha moi baixa implantación da televisión terrestre, foi o primeiro país do mundo en facer o  apagón analóxico, o 11 de decembro de 2006.  Berlín levou a cabo en 2002 o apagón analóxico total na súa demarcación e tódalas emisións terrestres de televisión xa son dixitais. Seguíronlle as cidades de Frankfurt, Munich, Colonia, Hamburgo e outras rexións. 
Italia despregou a TDT en 2004, aproveitando o debate político aberto sobre o problema da concentración  do sector audiovisual así como polas relacións e implicacións do seu presidente co grupo Mediaset, propiedade da familia Berlusconi. A implantación da TDT foi incentivada cunha inxeción económica directa moi forte, de 120 millóns de euros, para o cambio e adaptación das instalacións e dos televisores nos fogares. Francia empezou en 2005, mediante o lanzamento da TDT en dúas fases, a primeira para as emisións regulares  en aberto e a segunda para as canles de pago. 
MARCO DA IMPLANTACIÓN DA TDT EN EUROPA
	Países
	Primeira lexislación
	Primeiro lanzamento
	Lanzamento completo
	Data para o apagón

	Reino Unido
	Xullo 1996
	Setembro  1998
	Novembro 1998
	2006-12

	Suecia
	Maio 1997
	Abril 1996
	Setembro 1999
	2008

	España
	Outubro 1998
	Maio 2000
	Novembro 2005
	2010

	Finlandia
	Maio 1996
	Agosto 2001
	Outubro 2002
	2007

	Países Baixos
	1999
	Abril 2003
	Maio 2004
	2006

	Alemania
	2002 (Berlín)
	Novembro 2002
	2003
	2010

	Francia 
	Agosto 2002
	Marzo 2005
	2006
	2010

	Suiza
	2003
	2005
	2006
	2015

	Austria
	2001
	2005
	2006
	2012

	Noruega
	2002
	2005
	2006
	2006-08

	Portugal
	2000
	2006
	2008
	2012

	Dinamarca
	2002
	
	
	2011

	Bélxica
	2002
	
	
	2007

	Irlanda
	2001
	
	
	2010


Fonte: Impulsa TDT, 2007

Mentras en Europa a aposta estratéxica da televisión dixital terrestre é a multiplicación da oferta de canles, en Estados Unidos optaron por privilexiar a calidade de imaxe e son a través da migración desde o analóxico á alta definición (HDTV, High Definition Televisión). Europa e Xapón optaron preferentemente pola Standard Definition Televisión (STV), como paso previo ou transición á alta definición. A alternativa estratéxica norteamericana é máis radical pero máis pensada para manter o statu quo dos operadores tradicionais analóxicos, que é sobre os que se asentou a estratexia de emigración dixital. As televisións analóxicas tradicionais son  as encargadas de lanzar as novas canles dixitais de alta definición, sen permitir maior acceso ó mercado audiovisual da difusión. Europa optou por dar entrada a novos operadores de outros sectores mediáticos (radio e prensa, tanto escrita como dixital) e grupos de ramas industriais maduras (construcción, electricidad, telecomunicacións). Actualmente Europa  contabiliza máis de 5.000 canles de televisión, segundo a base de datos MAVISE do Observatorio Audiovisual Europeo. 
A SITUACIÓN DA TDT EN ESPAÑA

O lanzamento no ano 2000 da plataforma española de TDT de pago, baixo a marca  Quiero TV e o liderado empresarial de Retevisión-Auna, non evitou que a experiencia resultase un rotundo fracaso económico e acabase en disolución. No retraso do desenvolvimento da TDT en España pesou logo, sen dúbida, esa frustrada experiencia de Quiero TV e a coincidencia, ó mesmo tempo, da guerra aberta entre as  outras dúas plataformas de televisión por satélite (Vía Digital e Canal Satélite Digital), que tres anos máis tarde acabarían fusionándose en Digital +. O retraso paralizou os proxectos dos outros dous primeiros concesionarios de televisión dixital a nivel estatal, Veo TV (grupo El Mundo) e Net TV (Vocento). Tamén demorou as concesións das frecuencias autonómicas e locais. 

A televisión dixital terrestre en España xorde a partir da disposición adicional cuadraxésima cuarta da Lei 66/1997 de 30 de decembro e  do Real Decreto 2168/1998 de 9 de outubro, a través da aprobación do Plan Técnico Nacional de TDT, o seu plano de cobertura e a fixación inicial da data de apagado analóxico para o 1 de xaneiro de 2012. Asimesmo, o artigo 96 da Lei 50/1998, de 30 de decembro, de Medidas Fiscais, Administrativas e de Orde Social (a chamada lexislación de acompañamento dos orzamentos) modificaba aspectos relacionados coa participación accionarial das sociedades concesionarias de televisión privada, limitando a concentración cruzada na porcentaxe do 49 % e regulando a autorización de tódolos cambios de participacións superiores ó 5 por cento. 

O primeiro concurso para a concesión do servizo de explotación da TDT en España convocouse o 11 de xaneiro de 1999 e a súa adxudicación foi publicada no Boletín Oficial do Estado de 28 de setembro seguente. A única empresa que se presentou ó concurso, Onda Digital S.A., resultou concesionaria da plataforma de televisión dixital terrestre para 14 programas de cobertura estatal, sin desconexións, distribuídos en tres múltiples e medio. O accionariado de Onda Digital estaba formado por Auna-Retevisión (49%), Mediapark (18%), Grupo Planeta (12%), Carlton (6%), InverCataluña (3,4%), Caixavigo (3%), Caja del Mediterráneo (3%), Caja de Navarra (1,8%), Euskaltel (1,8%), Kutxa (0,8) e BBk (0,8%). 

O liderado empresarial da primeira plataforma española de TDT correspondía ó nacente segundo operador de telecomunicacións, constituído arredor Retevisión, empresa pública operadora do transporte das comunicacións hertzianas, escindida en 1989 do ente RTVE, e privatizada en 1997, a favor de Telecom Italia, Endesa e Unión Fenosa. En 1998 comenzou a operar como segunda empresa nacional de telefonía de acceso indirecto, a través dos prefixos 050 primeiro e logo do 1050. En 1999 accede á telefonía móvil baixo a marca Amena. En 2002 fusionouse con Auna Cable e en 2005 deixou de existir ó venderse a telefonía móvil (Amena) a France Telecom e a telefonía fixa e o cable a ONO. A participación na TDT de Retevisión, presidida desde 1997 a 1999 pola catalana Ana Birulés, que logo sería nomeada ministra de Ciencia e Tecnoloxía do goberno Aznar,  coincideu coa estratexia diversificadora das compañías de telecomunicacións cara ós contidos, cando Telefónica impulsaba Vía Digital e preparaba a súa adquisición de Antena 3 e Onda Cero. 

Á par que o goberno concedía a licenza para a nova plataforma da televisión dixital terrestre, as canles analóxicas convencionais (Antena 3, Canal Plus, Telecinco, RTVE e as Autonómicas) conseguían o 21 de xuño de 1999 a autorización para o uso de cada un dos dous programas de TDT asignados a cada unha.  O 10 de marzo de 2000 as canles analóxicas privadas de televisión (Antena 3, Telecinco e Sogecable) lograban a renovación automática das súas concesións a cambio de asumir os compromisos de emisión simultánea en dixital. Xunto á da plataforma que nacía coa marca Quiero TV, tamén conseguían concesións privadas de TDT as canles Veo TV, do grupo Unedisa-El Mundo e Net TV, de Vocento.   Estas primeiras experiencias de TDT abríronlle a porta audiovisual a tres grupos alleos  ó mundo da televisión: Retevisión (telecomunicacións, empresas eléctricas e intereses mediáticos), El Mundo e Vocento (ABC e prensa rexional do grupo do Correo vasco). 


A plataforma de TDT de Onda Digital comenzou as emisións o 5 de maio de 2000, ofertando tamén Internet a través do televisor e  interactividade a partir de 2001. Xunto a esta plaforma de TDT de ámbito estatal, Onda Digital consegue ademais en 1999 unha licenza autonómica de televisión dixital terrestre na Comunidade de Madrid. O 30 de xuño de 2002 Quiero TV pechaba as súas emisións despois dun investimento de 900 millóns de euros e 400 millóns máis de débedas. A súa disolución definitiva produciuse en 2006 e a devolución dos seus 14 programas permitiu un novo reparto do espectro radioeléctrico en favor dos operadores tradicionais do múltiples nacional (TVE, A3, C+, Sexta e T5). 

As Comunidades Autónomas, que comparten as competencias audiovisuais co Estado,  aproveitaron o lanzamento da TDT estatal para convocar os seus respectivos concursos. En 1999 Canarias solicitaba a concesión  da xestión da terceira canle de televisión hertziana. O 29 de outubro de 1999 a Comunidade de Madrid  adxudicaba os programas do seu múltiples autonómico a Telemadrid, La Otra, Quiero TV e Onda 6 de Prensa Española de Televisión y Cable SA, é dicir dúas canles públicas e dúas privadas.  E o 16 de novembro de 2001 a Comunidade da Rioja otorgaba as súas concesións  a Radio Popular SA (Cope) e Rioja Televisión SA (Vocento). En 2003 Cataluña adxudica o seu múltiples autonómico e  seguen a facer o mesmo  as outras Comunidades.


O  goberno saído das eleccións xerais de 2004 modifica e incrementa o Plan Técnico da TDT local, que preveía 266 demarcacións e 1.064 programas, pasando a 281 demarcacións, 1.124 canles e a data de apagado analóxico desa modalidade de 2006 a  2008.  En parello á Lei 10/2005, de 14 de xuño, de Medidas Urxentes para o Impulso da Televisión Dixital Terrestre, de Liberalización da Televisión por Cable e de Fomento do Pluralismo, o novo goberno da vía libre á Lei de Reforma de RTVE de 2006 e á concesión de dúas novas televisións en analóxico, a Cuatro e a Sexta, vencelladas respectivamente ó grupo Prisa e a varias productoras audiovisuais asociadas coa mexicana Televisa. Unha decisión tan contradictoria como cuestionada polos outros operadores privados de televisión, que criticaban que se concederan novas canles en analóxico mentras se apuraba ás outras existentes a empezar a emitir en dixital. En novembro de 2005 tódalas canles  analóxicas empezan a emitir tamén en dixital.
A reforma da RTVE, a través do seu novo sistema de financiamento mediante a subvención pública garantida, libera a demanda directa da audiencia e a competencia pola publicidade en favor dos operadores privados. As televisións públicas autonómicas asociadas na FORTA perden, pola súa parte, a loita polos dereitos  da Liga Nacional de Fútbol, en favor da nova canle de televisión analóxica da Sexta. A batalla da competencia e da publicidade pasa ó terreo dominante das televisións privadas, auspiciadas polas novas directrices de flexibilización da Directiva Europea de Servizos Audiovisuais de 2007, que substitúe á Directiva da Televisión sen Fronteiras de 1989, e pola crecente tendencia a favor de liberar recursos comerciais dos operadores públicos para os privados. 
A dotación das subvencións para a televisión pública aumentou de forma substancial en 2006 como consecuencia do cambio de estructura do sistema de financiamento establecido pola nova Lei 17/2007 de RTVE. O importe das subvencións á explotación, correspondentes á RTVE e ás televisións autonómicas, aumentou de 660,3 a 1.140,2 millóns de euros. A maioría dese incremento pertence a RTVE, que pasou de 81 millóns en 2005 a 579 millóns en 2006. Anteriormente a radiotelevisión pública estatal financiábase a través da publicidade e da autorización oficial de endebedamento. No 2005, último exercizo do vello sistema de financiamento, a RTVE foi autorizada a un endebedamento de 620 millóns de euros para cubrir o desfase orzamentario de gastos fronte ós ingresos ordinarios insuficentes por publicidade. O endebedamento acumulado chegou a acadar os 7.000 millóns de euros, que o Estado asumiu enteiramente cambiando o sistema de financiamento mediante o cal a radiotelevisión pública non poderá anualmente exceder o importe do seu orzamento aprobado, formado pola subvención pública fixa autorizada e polos ingresos publicitarios limitados. 
A facturación total do sector audiovisual en 2006 acadou os 6.487 millóns de euros, subvencións de explotación incluidas, cun crecemento dun 14 por cento con respecto a 2005. Restando as subvencións, propias da televisión en aberto, o volume de ingresos ascendeu a 5.347 millóns, un 6,3% por riba do ano anterior. Os ingresos por publicidade da televisión ascenderon a 3.291 millóns, un 7,3% máis que en 2005, e as cotas por televisión de pago aumentaron a 1.324 millóns, un 8 % máis. De esta última parte, os ingresos da modalidade de pago por visión e vídeo baixo demanda chegaron a 185 millóns, un 22,4% máis que en 2005. Por medios de transmisión, xa en 2006 se aprecia a irrupción da televisión por Internet (TV-IP), que acada os 79,8 millóns fronte ós 17,6 do ano 2005. A radio en España xenera unha facturación de 405 millóns de euros, cun crecemento do 7,7 por cento no último ano. 
INGRESOS DO AUDIOVISUAL EN ESPAÑA
	Concepto
	2003
	2004
	2005
	2006

	Publicidade
	2.413,7
	2.773,7
	3.066,8
	3.290,5

	Cotas de pago
	1.385,2
	1.208,1
	1.225,9
	1.324,0

	 Subvención
	680,6
	751,9
	660,3
	1.140,2

	Pago por visión
	104,2
	130,3
	151,1
	184,9

	Radio 
	324
	337
	376
	405

	TV terrestre
	2.990,4
	2.684,0
	2.928,9
	3.035,6

	TV por satélite
	1.147,3
	1.236,8
	1.387,5
	1.487,3

	TV por cabo
	221,8
	274,9
	318,7
	339,4

	TV-IP (Internet)
	0,0
	0,0
	17,6
	79,8


Fonte: Elaboración propia sobre estatísticas da CMT 2007

A publicidade é o principal capítulo de ingresos da televisión en aberto. Os ingresos por publicidade, patrocinio e televenda sumaron 2.856,9 millóns en 2006, o que representa case o 70 por cento dos recursos da televisión en aberto. As canles con máis facturación son A3, T5 e TVE, seguidas máis de lonxe polo conxunto da FORTA e os novos operadores en aberto de Cuatro e Sexta. Os ingresos da  publicidade da televisión en aberto aumentaron nun 8,4 por cento en 2006 e eso repercutiu no mesma tendencia na maioría dos operadores privados, especialmente Telecinco cun 6,1% de incremento e A3 cun 0,5 máis. Tódalas televisións públicas, estatal e autonómicas, rexistraron descensos nos ingresos de publicidade en 2006, os máis importantes en Telemadrid e Televisión de Galicia, que cederon un 7,8 e 6 por cento respectivamente, segundo os datos da CMT. No cadro seguinte detállase o reparto dos ingresos por patrocinio, publicidade e televenda, xunto ó volume total de minutos comerciais e o importe dos ingresos por minuto, das televisións Antena 3, Telecinco, Cuatro, Televisión de Cataluña, Telemadrid, Canal Sur (RTVA), Sexta, C9 (Televisión de Valencia), EITB (Televisión vasca) e Televisión de Galicia. 
ESTRUCTURA DOS INGRESOS COMERCIAIS DA TV
	Canles
	Patrocinio

2005
	Publicidade

2005
	Televenda

2005
	Patrocinio 2006
	Publicidade 2006
	Televenda 2006
	Minutos aire 2005
	Ingresos minuto 2005
	Minutos aire 2006
	Ingresos minuto 2006

	A3
	97.734
	702.291
	0
	100.015
	703.920
	0
	135.253
	6.056
	132.321
	6.257

	T5
	96.094
	648.515
	759
	108.402
	681.225
	935
	133.933
	5.565
	139.749
	5.657

	TVE
	92.203
	616.851
	0
	105.857
	681.225
	0
	218.697
	3.242
	245.435
	2.825

	Cuatro
	499
	19.860
	287
	10.766
	162.585
	459
	10.513
	2.194
	82.670
	2.501

	TV3
	1.281
	136.416
	0
	1.595
	135.119
	0
	85.253
	2.247
	78.857
	2.458

	TM
	0
	69.005
	0
	0
	63.638
	0
	66.288
	1.202
	70.350
	1.058

	RTVA
	0
	69.005
	0
	0
	63.638
	0
	260.090
	312
	241.728
	292

	Sexta
	0
	0
	0
	9.084
	36.089
	103
	0
	0
	56.340
	1.568

	C9
	8.756
	28.509
	269
	9.359
	28.327
	115
	69.002
	552
	72.753
	523

	EITB
	5.942
	26.860
	497
	5.807
	19.221
	375
	94.936
	438
	85.902
	367

	TVG
	705
	19.362
	0
	1.260
	17.592
	0
	49.267
	478
	52.369
	448


Fonte: CMT, 2007. Ingresos en miles de euros,  minutos de publicidade en aberto (incluída autopromoción) e ingresos medios por minuto facturable (sen incluir autopromoción), minutos e euros por minuto. 

  A inversión real estimada do mercado publicitario español elevouse a 13.743,6 millóns de euros en 2006, segundo os datos sectoriais  de Infoadex. O 49 por cento desa cantidade correspondeu ós chamados medios convencionais, é dicir uns 7.149,5 millóns de euros, un 7 por cento máis que en 2005. Segundo Infoadex, as televisións estatais e autonómicas acadaron en 2006 os 3.089,2 millóns, un 7,3% máis que no ano anterior; as canles temáticas facturaron 44,5 millóns, cun 41,8 por cento de subida sobre 2005; e as televisións locais chegaron a 47,3 millóns, un 12,3% máis. Internet consegue tamén no 2006 un crecemento do 33 por cento, que eleva a súa facturación a 160,3 millóns de euros fronte ós 120,5 millóns de 2005. A estructura e a evolución dos ingresos comerciais da televisión en España amosan o perfil da competencia audiovisual no que terá que ir abríndose paso a nova televisión dixital terrestre.

Dous anos despois do encendido xeral da TDT en España, en novembro de 2005, e a menos de tres do apagón analóxico,  a  súa penetración acada o 19,4 % dos fogares. En xuño de 2007 a cota de pantalla a televisión dixital terrestre era do 6,7 por cento de share e o consumo diario de 71 minutos, segundo  datos de Impulsa TDT. Madrid, Cataluña e Canarias son as tres Comunidades con cotas máis altas de televisión dixital terrestre e que, conxuntamente con Valencia, acadan os maiores niveles de audiencia. Para que sexa posible a implantación masiva da TDT e o apagón analóxico previsto, é preciso que tódolos televisores existentes nos quince millóns e medio de fogares que hai en España, segundo o Instituto Nacional de Estatística, dispoñan dun sintonizador dixital, dentro do aparato ou en forma de adaptador; que tódalas antenas individuais e colectivas de televisión dispoñan da correspondente adaptación; e que a cobertura dixital terrestre sexa do cen por cen en todo o territorio estatal. 
O cumprimento real desas tres condicións depende: no primeiro caso, dos usuarios ou telespectadores; no segundo aspecto, dos propietarios ou comunidades de veciños dos edificios así como da capacidade técnica dos instaladores para readaptar as antenas; e en terceiro lugar dos plans de cobertura territorial que corresponden ó Estado e ás Comunidades Autónomas. Membros da Comisión do Mercado das Telecomunicacións advertían a finais de 2006 que o prazo para a migración dixital da televisión era “extremadamente corto” e demandaban do Goberno unha potente campaña de comunicación para explicar ós cidadáns as vantaxes do novo sistema de radiodifusión. A Unión de Televisións Comerciais Asociadas (UTECA) pedía tamén nas mesmas datas máis accións institucionais de impulso da TDT e algún tipo de “plan renove” para ir  retirando e achatarrando o parque de televisores analóxicos.
Os outros dous problemas  están relacionados coa limitada capacidade material do censo actual de antenistas para acelerar a readaptación das instalacións e co Plan Técnico Nacional da TDT. Neste caso as previsións estiman que no 2008 a cobertura nacional total debería acadar o 88 por cento,  o 90  por cento no 2009 e o 96 por cen en 2010. Estes obxectivos plantexan ó mesmo tempo outro novo problema relacionado co número de reemisores ou estacións terrestres difusoras, que supón pasar de 147 necesarias para o 80 por cento de cobertura a 1.500 para chegar ó 96 por cento da poboación española. Así, en termos de relación custe-servizo, os investimentos para os operadores poden supoñer un forte incremento engadido para o cumprimento do apagón analóxico e a plena imprantación da televisión dixital terrestre. Como alternativa o Goberno baralla a posibilidade da difusión da TDT  desde o satélite, ben a través dos operadores tradicionais de “carrier” ou ben mediante a obriga temporal de difusión  gratuíta aberta de “must carry” mediante a plataforma de difusión satelital (Sogecable), como ocorre actualmente coas redes de cable. 


A organización da cobertura da televisión terrestre en España segue o modelo da configuración constitucional do Estado e das Comunidades Autónomas, mentras que para o ámbito local toma como referencia a chamada demarcación  radioeléctrica, que é unha agrupación de concellos e unidades de poboación máis ou menos arbitraria, en función máis de determinacións técnicas de cobertura e intereses políticas que de demandas sociais  e territoriais de carácter comarcal. O Plano Técnico da TDT xorde para  poñer orde e concerto no panorama da televisión local, que se desenvolveu en España sen amparo xurídico firme. A Lei 41/1995 de televisión local por ondas terrestres resultou inviable porque o goberno  nunca aprobou  nin o seu respectivo regulamento nin o plano técnico de previsión de frecuencias. Polo tanto as Comunidades Autónomas, que son as que teñen as competencias para otorgar as concesións locais, non puideron adxudicalas por falta de definición do espectro radioeléctrico, que é facultade do Estado. A pesares desa ausencia xurídica as televisións locais analóxicas foron abrollando con distintas particularidades: aquelas que xurdiron antes de 1995 considerábanse alegais e as que naceron despois podían ser calificadas como ilegais. 

A solución para a legalización das televisións  analóxicas locais  era a migración dixital: aproveitar a amplitude do espectro local para dar cabida a máis de mil canles, que poideran entrar a maioría das que estaban emitindo e outras novas. En 2002 había 897 televisións locais analóxicas en 606 concellos diferentes, segundo AIMC. As canles analóxicas que non conseguesen licencias dixitais terían que deixar de emitir en seis meses. A estratexia gubernamental –un tanto ilusa, certamente- era converter a televisión local na  locomotora da transición dixital. Por eso se marcaba como primeiro prazo para o apagón das televisións locais que emitían alegal ou ilegalmente en analóxico a data de 2006, partindo da base de que xa serían titulares de concesións dixitais. Esa data ampliouse logo  a 2008 e o día 1 de xaneiro do próximo ano saberase realmente se poderá ser cumprida ou se terá que ser retrasada de novo ata o apagado xeral de 2010. O problema do apagón analóxico parcial das televisións locais é complexo: por unha banda hai recursos xudiciais pendentes contra as adxudicacións das licenzas e por outra pon a responsabilidade estratéxica da migración dixital nas mans máis probes ou febles do espectro audiovisual. 

A situación da TDT en España, aínda que tódalas grandes canles analóxicas emiten xa en simulcast, é realmente de impás e incerteza. A pesares das primeiras datas de concesión das licenzas, non tódalas canles autonómicas e locais escomenzaron as súas emisións. Segundo o informe de 2006 da Comisión do Mercado das Telecomunicacións, “a finais de 2005 concedéranse 20 canles de TDT con cobertura nacional de cinco múltiples. En 2006 iniciouse o proceso de adxudicación das canles con cobertura autonómica e local. En concreto, a 27 de marzo de 2007, planificouse a asignación de 62 canles con cobertura autonómica. De entre elas, só 52 foron efectivamente adxudicadas. No ámbito local, 1.019 canles habían sido proxectadas, das cales só 209 foran efectivamente adxudicadas, e só 49 comenzaran as súas emisións. En conxunto, a TDT supón unha multiplicación da oferta televisiva en tódolos ámbitos xeográficos” (CMT: 100). 

En termos xerais, a CMT considera que o 2006 foi positivo para o sector audiovisual: “O elemento de maior relevancia ó longo do exercizo foi o importante número de canles que iniciaron as súas emisións nos distintos medios de transmisión ou que desenvolveron plans para escomenzar. A aparición de novas canles tivo lugar tanto no mercado de televisión en aberto como no de televisión de pago, onde ademais de contar xa con cinco operadores autonómicos que emiten en dixital e analóxico, tivo lugar o proceso de asignación de canles de TDT con cobertura autonómica e local. En cifras absolutas e sen atender ás distintas demarcacións xeográficas, esta entrada supuxo incrementar a oferta en máis de mil canles”. Pero a situación das emisións, tanto da televisión autonómica coma da local de carácter dixital, é aínda máis experimental que real tanto polo número de canles vacías como polos contidos redifundidos ou reutilizados de outras modalidades de programación. É dicir, a televisión dixital propiamente dita aínda non ten programación ou personalidade propia. 

Moi poucos dos programas das vinte canles dixitais de ámbito estatal son orixinais e exclusivos desta modalidade de televisión. Nen siquera os das novas canles  Veo e Net TV, que naceron exclusivamente dixitais. A maioría deles proceden doutras programacións analóxicas, de satélite, de cable e de franquicias de produccións internacionais. Oito delas teñen carácter de programación xeralista convencional, dúas exclusivamente de información e outras dúas de deportes (TVE 24H, CNN+, Teledeporte de TVE e 5 Sport respectivamente). Tres centran a súa programación no público infantil e xuvenil, outras programan telenovelas e series de ficción, lecer, programas do fogar e musicais.   Eses mesmos programas poden sintonizarse a través das emisións de satélite, cable e por Internet. 
Nas canles autonómicas e locais, a nova programación dixital segue uns esquemas xeralistas e convencionais parecidos, aínda que directamente vencellados ás referencias de proximidade. Polo que se ve, a multiplicación de canles de difusión non representa, en troques, un incremento da variedade e da calidade. As dificultades de viabilidade do modelo incrementan a precariedade e restrinxen as posibilidades de creatividade e innovación. As oportunidades para a creación e producción audiovisual independente son máis ben escasas e limitadas. Neste sentido, logo, a TDT non representa ningún tipo de vantaxe con respecto ós outros tipos de difusión. A súa única capacidade competitiva de substitución sería con respecto á difusión analóxica, polas maiores posibilidades de multiplicación da oferta. A TDT perfílase coma televisión xeralista multicanle substitutiva do modelo analóxico convencional, con algúns complementos de carácter temático. 

Segundo datos de xullo de 2007 da Asociación Nacional para o Impulso da TDT, as Comunidades de Andalucía, Aragón, Asturias, Baleares, Canarias, Castilla-Mancha, Cataluña, Valencia, Extremadura, Galicia, Murcia e País Vasco teñen  en emisión algunha canle de televisión pública autonómica dixital. Manteñen canles públicas reservadas as Comunidades de Andalucía (2), Asturias (2), Baleares e Cantabria, unha cada unha delas. Castilla-León e La Rioja aínda tiñan sen definir a súa reserva de canles públicas autonómicas. As canles privadas dixitais de carácter autonómico en emisión son as de Cataluña, Murcia, Valencia, Navarra, Madrid  e  Rioja; sen licitar ou en proceso de adxudicación hai dúas en Andalucía, dúas en Canarias, dúas en Cantabria e unha en Madrid; e quedan por definir as de Aragón, Castilla-León e Castilla-La Mancha.

No ámbito local, as Comunidades de Castilla-Mancha e  Rioja son as máis retrasadas porque aínda non definiron as súas condicións para o concurso de   tres e 26 demarcacións respectivamente.  Andalucía ten pendente de definir a canle do múltiples en catro demarcacións; en Aragón quedaron desertas 14 licenzas; en Asturias non se adxudicou un múltiples pola modificación da demarcación de Mieres e a creación da do Nalón; en Cataluña quedaron desertas tres licenzas; en Valencia está pendente de definir o múltiples en catro demarcacións; en Galicia quedaron desertas 17 licenzas; en Madrid resultaron tamén desertas outras catro; no País Vasco 30 adxudicatarios teñen que subsanar erros antes de dispoñer da licenza definitiva; e en Melilla o concurso convocado foi declarado deserto. 
NÚMERO E SITUACIÓN DAS CANLES DE TDT
	Comunidades
	Canles

estatais
	N. Canles autonómicas públicos
	Situación
	N. Canles autonómicas privados
	Situación
	Canles locais públicas
	Situación
	Canles locais privadas
	Situación

	Andalucía
	20
	4
	2 emisión

2 reservadas
	 4
	2 adxudicad

2 en proceso
	62
	Reservadas
	186
	En proceso

	Aragón
	20
	1 
	En emisión
	- 
	Sen definir
	16
	Resrvadas
	48
	14 libres, 34 adxudicadas

	Asturias
	20
	3
	1 emisión

2 reservadas
	1
	Adxudicada
	7
	Reservadas
	21
	Adxudicadas

	Baleares
	20
	2 
	1 emisión

1 resrevada
	2
	Adxudicadas
	6
	Reservadas
	34
	Adxudicadas

	Canarias
	20
	2
	Emisión
	2
	En proceso
	25
	Reservadas
	47
	En proceso

	Cantabria
	20
	2
	Reservadas
	2
	En proceso
	6
	Reservadas
	18
	En proceso

	Castilla León
	20
	-
	Sen definir
	-                             
	Sen definir
	21
	Reservadas
	63
	Sen licitar

	Castilla Mancha
	20
	1
	Emisión
	- 
	Sen definir
	-
	Sen definir
	-
	Sen definir

	Cataluña
	20
	4
	Emisión
	4
	Emisión
	37
	1 emisión

36 reservadas
	59
	1 emisión

55 adxudcad

3 sen adxudicar

	Ceuta
	20
	
	
	
	
	1
	Emisión
	1
	Emisión

	Extremadura
	20
	2
	Emisión
	2
	Adxudicadas
	17
	Reservadas
	51
	En proceso

	Galicia
	20
	2
	Emisión
	2
	Adxudicadas
	21
	Reservadas
	63
	17 sen adxudicar 46 adxudicadas

	Madrid
	20
	2
	Emisión
	2
	1 emisión

1 sen licitar
	10
	1 emisión

9 reservadas
	34
	4 sen adxudicar, 3 adxudicadas

27 emisión

	Melilla
	20
	
	
	
	
	2
	1 emisión

1 reservada
	2
	Sen adxudicar

	Murcia
	20
	1
	Emisión
	3
	Emisión
	8
	Reservadas
	24
	Adxudicadas

	Navarra
	20
	-
	-
	4
	2 emisión

2 adxudicad.
	-
	-
	5
	Emisión

	P. Vasco
	20
	4
	Emisión
	-
	-
	2
	Reservadas
	58
	1 sen adxudicar 57 adxudicadas

	Rioja
	20
	-
	-
	4
	2 emisión
2 adxudicad
	-
	Sen definir
	-
	Sen definir

	Valencia
	20
	2
	Emisión
	2
	Emisión
	14
	Reservadas
	42
	16 emisión

26 adxudicd


Fonte: Impulsa TDT, 2007

A IDENTIDADE DA NOVA TELEVISIÓN

A aprobación da televisión dixital terrestre supón a liberalización e a apertura total do espectro radioeléctrico -considerado en analóxico coma un recurso moi escaso- aínda que segue sometido ó dictado das normas e procedementos das concesións administrativas. Esa apertura do espectro incrementa a oferta de canles xerais estatais,  rompe o monopolio da televisión pública autonómica e multiplica a fragmentación xa proliferante desde hai anos no ámbito local. As televisións tradicionais estatais e autonómicas incrementan o seu número de canles (cada unha dúas polo menos) e acceden novos operadores procedentes de outros sectores mediáticos (radio e prensa escrita ou dixital), productoras de contidos, empresas de publicidade e telecomunicacións, constructoras, propietarios de hoteis ou de moblerías, profesionais liberais ou da comunicación e caixas de aforros. 

Sete operadores controlan as 20 canles dos cinco múltiples de cobertura estatal da televisión dixital terrestre. Son as canles públicas de RTVE e as privadas de Antena 3, Telecinco, Cuatro, Sexta, Veo TV e Net TV. Todas están en emisión.  A televisión dixital autonómica repártese entre as novas canles creadas polos entes públicos de cada unha das Comunidades e polas novas emisoras privadas adxudicadas nas referidas concesións. O 57,7% das canles autonómicas corresponden a empresas públicas e o 47,3% foron adxudicadas a empresas privadas dependentes de grupos de comunicación. A nova televisión dixital autonómica, pública e privada, é bastante parecida á analóxica que ata agora se coñecía: contidos de proximidade (información, folklore, música, deportes de base, festas e romerías) e algún de tipo de programación temática en idiomas propios (modelo catalán).  En realidade, a nova televisión dixital terrestre aínda non ten un perfil de identidade claro, porque se nutre de redifusións e ofertas xeralistas ou temáticas probadas noutros sistemas de difusión. A estructura e identidade máis definida é a que corresponde ás características da súa propiedade e relacións. 

A implantación da TDT revoluciona e fragmenta a estrutura da televisión en España. O novo mapa da televisión, medio século despois das primeiras emisións de TVE (28 de outubro de 1956), presenta unha multiplicidade de oferta de preto de 1.500 canles analóxicas, dixitais terrestres, por satélite e cable, e tamén a través de Internet. Canles xerais públicas e privadas de cobertura estatal, con e sen capacidade para efectuar desconexións territoriais; canles públicas e privadas de ámbito autonómico, con e sen posibilidades de desconexións provinciais ou comarcais; canles públicas e privadas de carácter local e insular. Moitas desas novas canles dixitais terrestres, autonómicas e locais, aínda non se puxeron en marcha e non hai seguridade de que cheguen a facelo algún día. En maio de 2007 o 84% das concesións aínda non emitían.  
Xunto ás concesións otorgadas polo Estado para emitir en todo o territorio, as Comunidades Autónomas teñen as competencias de carácter rexional ou autonómico e de ámbito local. A planificación técnica do espectro radioeléctrico é unha competencia do Estado pero a capacidade para a concesión administrativa das licenzas é unha facultade compartida polas Comunidades Autonómas. A lexislación básica en materia de telecomunicacións e comunicación audiovisual nestes intres está condicionada, nembargantes, pola disparidade xurídica entre os ámbitos competenciais do Estado e de algunhas Comunidades –Cataluña, por exemplo- que reformaron os seus Estatutos de Autonomía sin que se producise un proceso de harmonización ou de readaptación coa lexislación estatal.  A lei estatal da terceira canle, de 1983, sobre a que se sustenta o vixente modelo da televisión autonómica, é un claro exemplo de desfase coa nova realidade xurídica desas Comunidades Autónomas, que inspiran a súa lexislación a partir dos novos textos estatutarios. Por eso actualmente podemos diferenciar varios modelos distintos de televisión autonómica e botar en falla, tanto neste ámbito coma no do Estado, a necesidade dunha Lei Xeral do Audiovisual. 
Trece Comunidades Autónomas dispoñen de televisión pública, con difusión en analóxico de unha ou dúas canles, polo menos, e outras tantas dixitais en emisión ou reservadas. Once Comunidades teñen  adxudicadas outras 28 canles privadas, 16 delas directamente controladas por tres grupos de comunicación (Vocento, seis; Prisa, cinco; Cope cinco; Godó, catro; e Promecal, dúas). Hai catro máis en Canarias e Cantabria en proceso de concesión mentras que noutras tres Comunidades (Aragón, Castilla-León e Castilla-Mancha) aínda están sen definir. No ámbito local o proceso de concesións está bastante máis retrasado, aínda que nalgunhas Comunidades xa se produciron as primeiras remesas de concesións. Canto a difusión, as primeiras canles en emisión dixital son as das televisións públicas autonómicas e moi poucas privadas aínda. Pero tamén moitas menos en emisión dixital no ámbito local, a pesares de que a lexislación a este nivel prevé o apagón analóxico para primeiros do próximo ano 2008. 

A TDT autonómica privada cambia radicalmente o panorama da chamada televisión de proximidade, desenvolvida sobre o modelo de xestión pública directa  das televisións creadas polas Comunidades Autónomas, en virtude das súas respectivas competencias estatutarias, a través da concesión estatal do espectro radioeléctrico e das facultades  da Lei 46/1983, coñecida coma da terceira canle porque permitía a creación dunha nova rede autonómica, ademais das dúas públicas estatais existentes ata ese ano (TVE 1 e 2). As leis de creación dos primeiros entes de radiotelevisión autonómica, entre 1983 e 1990 (País Vasco, Cataluña, Galicia, Andalucía, Valencia e Madrid), tomaron como referencia o Estatuto de RTVE de 1980 e o seu modelo de xestión.
 Esas seis radiotelevisións públicas autonómicas constituíron unha asociación federativa de ámbito estatal (FORTA, Federación de Organizacións de Radio Televisión Autonómica), que acadou a personalidade dun dos grandes actores do panorama audiovisual, sobre todo para a xestión de dereitos de emisión (fútbol, películas, programas), venda de publicidade e representación institucional conxunta. Outras seis novas televisións públicas autonómicas (Castilla-Mancha, Canarias, Baleares, Murcia, Asturias e Aragón) sumáronse á FORTA a partir de 1999, aínda que algunhas delas xa con variacións e mixtificación dos seus modelos de xestión (entes de carácter público pero con privatización parcial ou total da súa producción de programas). 
A carreira polo control da nova televisión privada autonómica e local, a pesares da súa incerta viabilidade económica, concentra ós principais grupos mediáticos e a outros novos operadores. Os principais grupos de prensa e radio de ámbito estatal –Vocento, Prisa-Ser, Cope, El Mundo, Godó Kiss Media (Blas Herrero)- son os que conseguen a maioría das 28 concesións das primeiras once Comunidades que realizaron as adxudicacións das súas televisións autonómicas privadas. Estes grupos, ben a través dos seus xornais ou das súas emisores locais ou ben asociados con algunhas empresas rexionais, lograron superar as vantaxes fácticas de outros competidores de menos influencia. As marcas locais dos respectivos grupos ou as filiais participadas de nova creación resultan ser as adxudicatarias das respectivas concesións. Apenas  tres ou catro grupos rexionais propios en total logran a forza e a influencia necesaria para conquerir as respectivas concesións. Son os exemplos en Cataluña de Godó; en Navarra de Promecal, propiedade do grupo constructor e xornalístico do Diario de Burgos, da familia Méndez Pozo; no ámbito galego, La Voz de Galicia; e en Baleares, de Falcó Produccións, da TV Inca. 

A NOVA TDT AUTONÓMICA PRIVADA
	Comunidade
	Canles
	Goberno
	Adxudicación
	Concesionarios
	Relacións  con grupos empresariais

	Andalucía
	2
	PSOE
	2007
	Avista TV de Andalucía SA

Comunicación Radiofónica SA
	Vocento

Prisa

	Asturias
	1
	PSOE
	2007
	Productora Asturiana DTV SA
	Prisa e Radio Asturias

	Baleares
	2
	PP
	2006
	UNEDISA

Falcó Produccións SA
	El Mundo

TV de Inca

	Cataluña
	4
	CIU
	2003
	Emissións Digitals de Catalunya SA
	Godó

	Extremadura
	2
	PSOE
	2007
	Kiss Media SA

Productora Audiovisual  Badajoz SA
	Blas Herrero

Prisa-Gallardo-Magenta

	Galicia
	2
	PP
	2005
	Medios Digitales de Galicia SA

Televisión Popular de Galicia SA
	La Voz de Galicia

Cope

	Madrid
	2
	PP
	1999
	Prensa Española Televisión y Cable

Onda Digital SA (en readxudicación)
	Vocento

	Murcia
	3
	PP
	2006
	La Verdad Radio y Televisión SA

Televisión Popular Región de Murcia

Televisión Murciana SA
	Vocento

Cope

TV local 

	Navarra
	4
	UPN
	2004
	Canal 4 Navarra Digital SA (2)
Editora Independiente de Medios de Navarra SA (2)
	Prisa-Diario de Navarra

Promecal-Diario de Burgos

	Rioja
	4
	PP
	2001
	Rioja Televisión SA (2)
Radio Popular SA (2)
	Vocento

Cope

	Valencia
	2
	PP
	2006
	Las Provincias Televisión SA

Televisión Popular del Mediterráneo 
	Vocento

Cope


Fonte: Elaboración propia con datos de Impulsa TDT e CMT, 2007
Ata agora o principal actor da TDT, polas súas concesións estatais, autonómicas e locais é grupo Vocento, orixinario da prensa escrita e concesionario de Net TV, que levaba anos intentando entrar e consolidarse na televisión e na radio. Vocento vai en cabeza das concesións autonómicas e locais de televisión dixital terrestre, seguido por Prisa, a través da súa filial Pretesa, que emite coa marca Localia e que agrupa ás distintas sociedades locais adxudicatarias. Vocento suma ata agora seis concesións autonómicas, Prisa cinco,  Cope cinco, Godó catro, Promecal dúas e o resto dos grupos dispoñen dunha licenza cada un.  

 Vocento é a sintese dun grupo de familias industriais e banqueiras que se inician na actividade mediática no País Vasco, de onde proceden, para sair e extenderse logo ó resto de España a través da prensa rexional e que se asentan en Madrid mediante a compra de ABC, outro tradicional grupo familiar, dos Luca de Tena, orixinarios do sur, de Sevilla. Vocento, que debuta na Bolsa en 2006, ten doce xornais rexionais, unha axencia de novas (Colpisa), tres suplementos semanais de prensa, destacada participación na televisión líder do mercado español (Telecinco), cadea propia de emisoras radiofónicas (Punto Radio), 48 televisións locais, tres productoras audiovisuais, compañías de Internet e de xeración de contidos. 
A pesares da súa sólida e solvente posición de negocio na prensa escrita, Vocento viveu importantes convulsións nos últimos tempos. Primeiro o descabezamento do seu conselleiro delegado José María Bergareche, substituído por un xestor do mundo das telecomunicacións (Amena), Belarmino García, e logo o relevo de Santiago de Ybarra por Diego del Alcázar Silvela como presidente do grupo. Estes cambios son o resultado dun enfrentamento aberto entre as familias propietarias do grupo: os Ybarra, Luca de Tena, Urrutia, Bergareche, Careaga, Lemoine e Aguirre. A fenda máis sangrante desta crise familiar abriuse a principios do 2007, cando se consumou a venda a Unedisa-El Mundo do grupo Recoletos, que presidía precisamente outro ex-membro de Vocento, Jaime Castellanos. 
A venda de Recoletos, por 1.100 millóns de euros, coroaba unha das operacións mediáticas españolas e europeas estratexicamente máis importantes  dos últimos anos. Con ela El Mundo conquería o liderado  alternativo a Prisa e arrebatáballe a ABC calquer posibilidade de ter a primeira posición hexemónica como principal cabeceira do centro-dereito político en España. Unedisa-El Mundo é propiedade do grupo italiano RCS-Rizolli, posicionado no décimo posto do ranking mediático europeo. A súa división audiovisual en España é titular de Veo TV e a fusión con Recoletos apórtalle o liderado na prensa económica (Expansión, Actualidade Económica, Diario Económico de Portugal), deportiva (Marca) e revistas da muller (Telva). 
Prisa é a compañía matriz do grupo da familia Polanco,  integrado por editoras de libros (Grupo Santillana), periódicos (prensa nacional, económica, deportiva, rexional e revistas),  Internet e Unión Radio, a división radiofónica española e internacional. Sogecable agrupa as súas empresas audiovisuais de cine, televisión en aberto (Cuatro) e plataforma de televisión de pago (Digital Plus). Media Capital é o grupo luso (TVI e Radio Clube Portugués) sobre o que Prisa lanzou unha OPA polo cen por cen das súas accións.  O grupo Prisa, líder de radio en España, reproduciu en América Latina o seu modelo español de programación da cadea Ser (formatos de noticias, carrusel deportivo e hit musicais) a través do Grupo Latino de Radio (GLR), a división internacional de Unión Radio, a compañía holding dos seus activos radiofónicos. Unión Radio considérase a maior empresa radiofónica do mundo na área hispánica con 1.095 emisoras a ámbolos lados do Atlántico. 
A estratexia audiovisual de Prisa, a través da empresa participada Sogecable, estivo centrada en primeiro lugar na televisión de pago a través de distintas asociacións e marcas: Canal Plus, seguindo o modelo francés; CNN+ con Turner TV; Canal Satélite Digital e logo Digital+ aliándose con Telefónica para a fusión con Vía Digital. Non entrou na emisión analóxica en aberto ata que en 2005 consegue a autorización do goberno para converter a súa licenza de televisión privada de Canal Plus nunha nova canle hertziana xeralista baixo a marca de Cuatro. Anteriormente as súas experiencias televisivas en aberto foran pola vía das emisións locais, a través da súa matriz Pretesa e da marca Localia, tratando de reproducir o modelo radiofónico das emisoras asociadas baixo a mesma franquicia da cadea Ser. Localia comenzou creando e asociando televisións analóxicas locais, que logo foron adquirindo as respectivas concesións dixitais.  
Non tódolos grupos seguen as mesmas estratexias e modelos de expansión ou alianzas. Uns aproveitan as súas propias sinerxias estatais  e outros forman alianzas de carácter local. En Extremadura Prisa crea a Productora Audiovisual de Badajoz  aliándose cos grupos empresariais Gallardo e Magenta, dos sectores do aceiro e a construcción; para emitir en Navarra por Canal 4 a alianza é co Diario de Navarra, cabeceira xornalística local familiar que factura anualmente máis de 40 millóns de euros e que dispón tamén de participacións noutros grupos mediáticos de identidade ideolóxica distinta á do grupo Polanco. Diario de Navarra é accionista tamén da Cope para as  actividades radiofónicas. Blas Herrero, que tamén participa na creación de Onda Cero, é concesionario da segunda televisión autonómica privada de Extremadura, a través de Kiss Media S.A., marca que dispón e explota unha amplia rede de emisoras musicais de radio. Este empresario, procedente do sector lácteo e constructor, actúa no negocio radiofónico desde finais da década dos anos 80 do pasado século XX. Blas Herrero competiu cos actuais concesionarios da Sexta para optar a esta nova licenza analóxica de televisión; e posteriormente intentou mercar a participación que tiña Drive, a productora de José Manuel Lorenzo, na devandita nova canle estatal. 
Tres grupos de talla media son titulares de canles autonómicas privadas de TDT. 
Godó é o décimo grupo mediático español, cunha facturación superior ós 300 millóns de euros, procedentes da súa emblemática cabeceira catalana La Vanguardia, xunto con Mundo Deportivo, revistas, televisión local de Barcelona e participacións radiofónicas.  La Voz de Galicia, que se sitúa por facturación entre o decimosegundo e o decimoterceiro lugar da táboa dos principais grupos españois de medios, dispón tamén de radio e producción audiovisual. A empresa de Santiago Rey vendeu a comenzos de 2007 a súa maioritaria participación en Diario de León a outro novo grupo do sector (Begar), propiedade do constructor José Luis Ulibarri, que participa na televisión local por cable en Castilla-León e nas novas concesións dixitais locais de Valencia. Tamén procede da construcción e controla varios medios en Castilla-León, asociado nalgúns deles co anterior Grupo Begar, o concesionario da segunda canle autonómica navarra de televisión, a Editora Independiente de Medios de Navarra S.A., promovida por Promecal, propiedade do Diario de Burgos, da familia Méndez Pozo, con numerosos intereses inmobiliarios.  
Os promotores da Televisión Murciana S.A., representada por Juan Francisco Zamudio, proceden da televisión local e son os concesionarios dunha das tres canles autonómicas privadas desta rexión. É o modelo da televisión local analóxica, que logra a súa legalización a través das novas concesións. Produccións Falcó, representada por Juan Guillermo Fluxá Sabater e polos irmáns García Canellas, consegue en Baleares, desde a experiencia da televisión local de Inca, outra concesión autonómica para o ámbito desta Comunidade insular. 
Sectores relacionados con algúns dos grupos presentes na televisión estatal e autonómica volven a aparecer nas concesións das televisións. Para a formación de redes, a lexislación limita as posibilidades de emisión en cadea e non permite, dentro da mesma Comunidade, a participación na propiedade simultánea das concesións autonómicas e locais,  pero as relacións reprodúcense no ámbito xeral. Hai grupos que nunhas Comunidades logran  concesións autonómicas e noutras  participan nas de carácter local. A Lei 62/2003 regula as obrigas de programación e as limitacións para a emisión en cadea: Os operadores locais están obrigados a emitir programas televisivos orixinais durante un mínimo de catro horas diarias e 32 semanais. As emisións deberán estar comprendidas necesariamente entre as 13 e as 16 horas e entre as 20 e as 23 horas e deberán ser contidos relacionados co ámbito territorial de cobertura da licenza. Varios concesionarios poderán emitir simultáneamente unha mesma programación durante un máximo de cinco horas ó día e 25 semanais. 
A Comunidade de Madrid, a primeira que adxudicou en 1999 as canles autonómicas a Vocento (Onda 6) e Onda Digital (Quiero TV), concedeu as licenzas de trinta televisións locais a distintos  grupos empresariais en 2005. A Televisión Digital Madrid S.L.U., do productor cinematográfico e presidente do At. Madrid, Enrique Cerezo, obtivo nove concesións en Aranjuez, Alcalá, Fuenlabrada, Móstoles, Pozuelo de Alarcón, San Martín de Valdeiglesias, Soto del Real, Alcobendas, Collado Villalba e na propia capital madrileña. Este productor lidera negocios de producción e xestión de dereitos cinematográficos, intereses deportivos e vinícolas a través de diversas sociedades. Unha das máis importantes é a productora Boomerang, participada por Cherry Towers (Cerezo) e Pedro Ricote. Boomerang entrou a formar parte da sociedade Multipark S.A., creada por Caja Madrid, Telemadrid e a Comunidade Autonóma na década dos anos 90 para a producción de canles temáticos de televisión. Boomerang factura 19 millóns de euros anuais para as televisións estatais e autonómicas, sobre todo desde Madrid e Canarias. 
A COPE, a través de Iniciativas Radiofónicas y de Televisión e de Canal de Televisión del Arzobispado de Madrid, logrou otras cinco televisións locais madrileñas na propia capital, Alcobendas, Collado Villalba, Móstoles e Pozuelo. Uniprex Televisión S.A., vencellada a Antena 3-Onda Cero, baixo o  control do Grupo Planeta, consegueu as televisións locais de Alcalá, Alcobendas, Fuenlabrada e a propia capital. Libertad Digital Televisión S.A., sociedade creada por Federico Jiménez Losantos, logrou as concesións de Alcalá, Fuenlabrada, Madrid e Móstoles. Xunto a este radiofonista da COPE, forman parte da sociedade Libertad Digital tamén José Raga, Francisco Javier Rubio Navarro e Javier Moriyón Diez, relacionados con distintas actividades profesionais e inmobiliarias. Unedisa Telecomunicaciones S.L., de El Mundo, recibeu otra licenza para unha televisión na capital madrileña. Kiss TV Digital S.L., de Blas Herrero, obtén licenzas en Aranjuez e Madrid; e Homo Virtualis S.A.U., creada polo productor audiovisual José Luis Moreno (posteriormente tamén con participaión de Telecinco) e o grupo radiofónico Intereconomía (Julio Ariza), obteñen outra concesión de Madrid. 
En Valencia, en 2006, a sociedade de Moreno-Telecinco e Intereconomía, Homo Virtualis S.A., suma as licenzas de televisión local de Alcoy, Elda, Orihuela-Torrevieja e Sagunto; Libertad Digital TV S.A., de Jiménez Losantos, as de Elche, Alzira, Torrent e Sagunto; e Unedisa de El Mundo as de Benidorm, Elche, Castellón e Valencia. A sociedade rexional do Grupo Prensa Ibérica, da familia Moll, logra a través de Editorial Prensa Alicantina S.A.-Prensa Valenciana S.A. (editoras dos xornais Información  e Levante) as televisións das respectivas capitais de provincia. La Razón aparece na concesión de Elda e en Canal 37 (coas demarcacións de Alicante e Alcoi) figura Genoveva Roig (ex-directora do C9 autonómica pública).
Mediamed Comunicación Digital S.A. é outro dos novos grupos que se alía con distintos empresarios da televisión local analóxica, publicidade, da construcción e de outras actividades para lograr licenzas da televisión valenciana. Participan no capital deste novo grupo Corrado Holding 21 S.L., Producciones Audiovisuales Digitales Alicante S.L., Engloba Grupo de Comunicación, Anroca 91 S.L., Construcciones Navales Palacio S.L., Herseca Inmobiliaria S.L. e outros. Ó fronte de Mediamed aparecen José Luis Ulibarri Cormenzana como presidente e Andrés Selma Magdalena como vicepresidente; con Antonio Martín Beaumont (El Semanal Digital), Fundación Universitaria San Pablo Ceu, Víctor Alberto Dorrego de Carlos, Federico Serratosa Caturla e Centro Deportivo Atalanta S.L., como administradores. José Luis Ulibarri é o creador do Grupo Begar, constructor e promotor inmobiliario do Bierzo, que desenvolveu o cable e a televisión analóxica en Castilla-León e que mercou o Diario de León en 2007. 

Cataluña da a coñecer a concesión da televisión dixital local en 2006. As concesións da TDT na área metropolitana de Barcelona foron para Avista TV, de Flaix TV. S.L., participada polo grupo do mesmo nome, Vocento e TBF Assesorament S.L.; para Collserola Audiovisual S.L., filial de Prisa-Pretesa (Localia); para Gibson Time S.L., integrada por Planeta, Chest Game e Onda Ramblas S.A. (Luis del Olmo); e para Smile Advertising S.L., dependente de Publicitat i Comunicació del Vallés S.L. e que viña operando como Canal 50 Santa Coloma. Entre os  principais concesionarios doutras áreas e localidades de Cataluña xorde o Grupo Canal Catalá, relacionado co empresario Nicola Pedrazzoli, de Sabadell, que logrou once licenzas. Collserola Audiovisual S.L. (Prisa) controla outras once concesións. Justo Molinero i Calero, propietario de Radio Tele Taxi, recibeu tres concesións. Prensa Leridana S.A. (Grupo Segre) obtivo outras catro adxudicacións. 

Murcia adxudica a televisión local tamén en 2006. A sociedade de Jiménez Losantos, Libertad Digital Televisión S.A., logra as televisións locais de Catagena, Lorca e Murcia. La Opinión de Murcia S.A.U., baixo a marca Info TV, filial do grupo Prensa Ibérica, de Moll, consegue as televisións de Caravaca de la Cruz, Cartagena, Cieza, Lorca, Molina de Segura, Murcia, Torre-Pacheco e Yecla. Canal 21 Murcia S.L.U. (Canal Murcia), propiedade de Joaquín Dolera Gabarrón, dispón das televisións locais de Caravaca de la Cruz, Cieza, Molina de Segura, Torre-Pacheco e Yecla. O Grupo Empresarial de Televisión de Murcia S.A. (GMT Murcia), constituído en xaneiro de 2005, con oito millóns de euros de capital, resultou adxudicatario das concesións de Caravaca de la Cruz, Cartagena, Cieza, Lorca, Molina de Segura, Murcia, Torre-Pacheco e Yecla. 

O Grupo GMT, que é tamén a empresa concesionaria da xestión e producción da televisión pública autonómica, está integrado por Prodher TV S.A. (León Heredia), Vis Hoteles S.L. (Grupo Corporativo Fuertes), Cefu S.A. (José Fuertes Fernández), Palmrom 2000 S.L. (José Hernández Navarro), Francisco Hernández Vicente, Mediterránea de Inversión Grupo 4 S.L. (Cementos La Cruz), Asunción Hernández Romero, Alfoque S.L. (José Ramón Carabante de la Cruz) e Corporación Audiovisual de la Región de Murcia (Polaris World Development de construcción e promoción inmobiliaria). Este grupo competiu coa Televisión Murciana, de Francisco Javier Zamudio, pola xestión da televisión pública murciana e recibeu en compensación a titularidade dunha concesión autonómica privada. 

Baleares adxudicou, en 2004, as demarcacións mallorquinas de Sóller, Pollença, Manacor e Inca a Canal 4 (Emilio Bohigas Moreno e Jacinto Farrús Sobrado), Canal 37 (Pedro Serra), Falcó Produccións (Guillermo Juan Fluxá Sabater-irmáns García Canellas) e Broate (Pedro Baur Coca). En Palma as concesións recaeron en Canal 4, Canal 37, Falcó Produccións e IRTV Cope. En Menorca os adxudicatarios foron Canal 4, TV Menorquina (Marcos Carreras Carreras e Luis Barca Mir), Falcó e Broate. En Ibiza resultaron concesionarios Canal 4, Broate, Falcó e Televisió d’ Eivissa i Formentera (Antonio Planels Riera). O concurso insular balear resolveuse en 2006, ó mesmo tempo que a concesión da televisión autonómica privada. Os concesionarios insulares foron Canal 4 Televisió de les Balears S.L. (Grupo Farrús) y Canal 37 S.A. (Grupo Serra). 

Aragón, en 2006, otorgou as súas televisións locais a Promotora Audiovisual de Zaragoza S.A. (Pretesa-Prisa), Promotora Cultural del Bajo Aragón S.L. (La Comarca-Raimundo Cubeles Ferrer), Producciones de Entretenimiento S.A. (Grupo de Antonio Rey Fillat, do sector da moblería, e Caja de Ahorros de la Inmaculada), Telehuesca S.L. (controlada por Radio Huesca S.A., propiedade de Ibercaja), Televisión Popular de Zaragoza S.A. (Cope), Canal 6, e a varias sociedades de Heraldo de Aragón (da familia Yarza e Ibercaja, con alianzas con outros empresarios locais e con Vocento). 


No País Vasco, en 2007, o grupo que consegue maior número de concesións foi Local Media, que logra licenzas en once demarcacións. As concesións do País Vasco, por demarcacións, son as seguintes: Llodio: Araba Ikusentzunezkoak, S.A., Alava Televisión S.L., Canal Audiovisual Vitoria S.L. y Canal Gasteiz Televisión S.L. Vitoria: Araba Ikusentzunezkoak S.A., Alava Televisión S.L., Euve (European Engineering Fundazioa) y Canal Gasteiz Televisión S.L. Beasain: Goiherriko Ikuskari S.L., Zabalik 2000, Producciones Legazpi y Guipuzkoa Televisión. Eibar: Arno Ikusentzunezkoak S.L., KTB , Kate Berria S.L., Grupo de Medios Audiovisuales de Guipúzcoa S.L. y Guipuzkoa Televisión S.A. Irún: Televisión del Bidasoa S.L., Jaizkibel Telebista, Grupo de Medios Audiovisuales de Guipúzcoa y Oarsoaldea-Bidasoa Ikusentzunexkoak S.L. Mondragón: Goiena Komunikazioa Zerbitzuak Kooperatiba Elkartea, KTB, Kate Berria S.L., Guipuzkoa Televisión S.A. y Grupo de Medios Audiovisuales de Guipúzcoa S.L. 

San Sebastián: Teledonisti S.L., Donostialdea Ikusentzunezkoak S.A., Gipuzkoa Televisión S.A. Tolosa: Tolosako Komunikabideak S.L., Zabalik 2000 S.L., Grupo de Medios Audiovisuales de Guipúzcoa S.L. e Gipuzkoa Televisión S.A. Baracaldo: Bilbao Handia Ikusetzunezkoak S.A., Canal Bizkaia Audiovisuales S.L., Iniciativas de Comunicación Social S.L. Bermeo: Oizmendi Telebista S.L., Durango Telebista, Telebilbao y Canal Bilbao S.A. Bilbao: Bilbao Handia Ikusentzunezkoak S.A., Canal Bilbovision S.L., Telebilbao S.L. y Canal Bilbao S.A. Durango: Urkiola Ikusentzunezkoak S.A., Durango Telebista, Telebilbao y Canal Bilbao S.A. Getxo: Bilbo Handia Ikusetzunezkoak S.A., Telebilbao S.L., Canal Bizkaia Producciones Audiovisuales, S.L.U. e Iniciativas de Comunicación Social S.L. Mungia: Bilbo Handia Ikusentzunezkoad S.A., Telebilbao S.L. e Canal Bizkaia S.L. 


As televisións locais de Asturias, tamén en 2007, foron adxudicadas a Prensa Asturiana (Prensa Ibérica-Moll), El Comercio (Vocento) e Canal 48 Occidente en Avilés. En Cangas de Narcea foron tamén para Prensa Asturiana, Canal 48 Occidente e Mollares Pictures. En Gijón foron para Prensa Asturiana, Televisión Local de Gijón e El Comercio. En Infiesto os adxudicatarios foron Prensa Asturiana, Canal 48 Occidente e unha UTE de Opalo-Onix-Starteam. En Llanes volveu a conseguir licenza Prensa Asturiana, Canal 48 e a UTE anteriormente citada. En Luarca foron para Prensa Asturiana, Canal 48 Occidente e Centro Emisor Occidente. E na capital ovetense Oviedo Televisión, Prensa Asturiana e El Comercio. 
O REPARTO DA TDT EN GALICIA

En Galicia, a adxudicación das concesións autonómicas e locais, dentro das competencias da Xunta, foi realizada no primeiro caso o 26 de maio de 2005 (a cinco días do traspaso de poderes) polo Goberno saínte do PP ás solicitudes presentadas por La Voz de Galicia e  Cope mentres que as segundas xa foron outorgadas polo novo bipartito do PSOE-BNG ós outros principais medios de prensa e radio local afincados na Comunidade e conectados cos grupos estatais Prisa (emisoras asociadas da SER) e Prensa Ibérica (Faro de Vigo e La Opinión da Coruña). Non lograron entrar nas concesións nin nas alianzas establecidas as produtoras audiovisuais máis dinámicas nin tampouco outras  arelas que enfatizaban no seu favor a bandeira da lingua e da cultura propias do país.


Nese aspecto, os grupos mediáticos tradicionais, da prensa e radio local, fortalecen a súa posición multimedia e quedan coa responsabilidade de buscar as alternativas de viabilidade das novas empresas mediáticas. Pola súa banda, as empresas de produción audiovisual, altamente dependentes da Televisión de Galicia, como cliente practicamente único, perderon unha oportunidade estratéxica de incrementar internamente o seu mercado, sen que tampouco fosen capaces nos últimos anos de romper as fronteiras e barreiras dos mercados exteriores. 

A Televisión de Galicia, como imprescindible locomotora audiovisual dos últimos vinte anos, cun investimento agregado total superior ós 1.880 millóns de euros nesas dúas décadas, está comprometida coa posta en marcha da súa segunda canle dixital e  coa responsabilidade de seguir tirando dun sector que precisa maior proxección estratéxica, cando a televisión pública estatal está en proceso de reconversión e o marco legal autonómico en vésperas de  reordenación. O escenario das reformas do marco legal audiovisual autonómico abre  para Galicia –coma para outras Comunidades Autónomas- a posibilidade de creación do Consello Audiovisual e a nova lei dos medios de comunicación públicos e da Comunicación Audiovisual. Nese  marco legal  debaterase o modelo de medios de comunicación públicos e o exercicio  das competencias sobre as novas concesións audiovisuais; en definitiva, o futuro do audiovisual en Galicia.  


 Entre as propostas que optaban ás licenzas autonómicas, quedou desbancada pola Cope no último intre o grupo que lideraba Xulio Fernández, o produtor audiovisual de Fonsagrada, afincado en Cataluña, ó fronte de Filmax Comunicación SAL, xuntamente con Inversiones Saona SL (do coruñés Xoán Carlos Cebrián), e máis coas editoras locais e provinciais de prensa de Faro de Vigo, La Capital, Editorial Compostela, El Progreso e La Región. Filmax e Cebrián aportaban cada un o 25% da nova sociedade aspirante á concesión, xuntamente co 10% cada un dos outros xornais provinciais. Filmax é cabeceira dunha das principais produtoras audiovisuais de España, que dispón en Galicia de cines, unha factoría de produción de animación (Bren Enterteinement) e outros investimentos. Aparte de Filmax e das divisións audiovisuais das cabeceiras de prensa de Galicia, ningunha outra produtora audiovisual importante logrou participar nos concursos da TDT autonómica e local. Unha circunstancia de carácter estratéxico que non pode ser pasada por alto á hora de avaliar a evolución do audiovisual en Galicia.


A polémica envolveu tanto o proceso de concesións das licenzas autonómicas coma as de carácter local, tanto ó Goberno saínte do PP coma ó Executivo entrante do PSOE-BNG. As licenzas autonómicas disputábanas La Voz de Galicia, a Cope e  o Grupo Filmax asociado coas cabeceiras provinciais e conqueríronas as dúas primeiras sociedades. Nas concesións da televisión local, que se repartiron entre a prensa e a radio de ámbito provincial, tamén existían disputas, enfrontamentos e informes técnicos contradictorios.  A adxudicación resolveuse  con tensións dentro do novo Goberno entrante do PSOE-BNG porque mentras os nacionalistas pretendían declarala deserta para abrir un novo concurso e dar acceso a máis concorrentes, o criterio dos socialistas foi manter a convocatoria e resolver as concesións. 


De cara ó futuro non hai que perder de vista as condicións de adxudicación e os compromisos de investimento, creación de emprego, emisión en galego e posta en marcha de servizos interactivos comprometidos polas empresas. O investimento directo comprometido nas distintas ofertas das  empresas adxudicatarias da televisión dixital terrestre autonómica e local rolda os 50 millóns de euros, a creación de emprego  os mil cincocentos postos de traballo, desenvolvemento de servizos interactivos e unha porcentaxe media de emisión en galego por riba do 85 por cento. Nun curso de verán da Facultade de Ciencias da Información de Santiago, no mes de xullo de 2007, os concesionarios da TDT en Galicia coincidiron nunha visión pesimista sobre o futuro da televisión dixital polos altos custes e investimentos que requerirá,  reclamando máis apoio e accións da Administración galega para mitigar esas necesidades. O modelo de televisión que preparan os concesionarios da TDT en Galicia ten unha orientación clara cara a proximidade, cara os contidos do seu entorno, aproveitando as sinerxias dos grupos de comunicación ós que pertence e a redifusión de programas.


Por parte da Administración galega, nese mesmo curso de verán sobre o futuro da televisión dixital en Galicia, o secretario xeral de Comunicación da Xunta de Galicia, Fernando Salgado García, respondía comprometendo investimentos e actuacións para impulsar a TDT e cumprir os prazos previstos para o apagón analóxico. A tal respecto destacaba os investimentos da empresa pública autonómica Retegal para a cobertura dixital de todo o territorio galego e o Plan Fonsagrada, presentado en 2007, para poñer en práctica en Galicia a primeira experiencia de adianto do apagón analóxico total neste concello de grande superficie, dispersión  e difícil orografía da provincia de Lugo.  O Plan Fonsagrada de TDT únese a outras experiencias semellantes de ámbito estatal despregadas en Cataluña e noutras cidades coma Alcázar de San Juan (Ciudad Real). 

As convocatorias dos concursos da televisión dixital terrestre de Galicia establecían catro canles de ámbito autonómico (dúas públicas e dúas privadas, as primeiras para a actual emisión analóxica e para a segunda da TVG). Para o ámbito local establecían 84 televisións, 21 públicas e 63 privadas, das cales a Xunta adxudicou o 6 de xullo de 2006 un total de  46 entre as cen ofertas  presentadas. As licenzas son por un prazo de dez anos, que poderá ser prorrogado por períodos iguais, ata un máximo de medio século. A prestación do servizo esixe a emisión de 32 horas semanais de programas orixinais, como mínimo, fomentando a difusión de servizos de carácter autonómico e local e empregando o galego de xeito usual nas súas emisións. A produción propia debe representar polo menos o 60% da emisión, a metade dela polo menos en lingua galega.  Legalmente non poden formar nin emitir en cadea e deberán cumprir as cotas de emisións establecidas a nivel europeo e galego. 
Cope e La Voz de Galicia son as dúas empresas mediáticas adxudicatarias das respectivas licenzas de televisión dixital autonómica, outorgadas pola Xunta de Galicia con data 26 de maio de 2005, aínda que ambas matrices xa constituíron novas sociedades promotoras para desenvolver esas concesións.  A primeira logrou a concesión cunha proposta de investimento de 2.639.346 euros, a creación de 40 postos de traballo e o compromiso dun 52 % de emisión en galego. A segunda, a  multimedia cabeceira do xornal galego, cun investimento de 97.258.026 euros, prevé a creación de 148 postos de traballo e o compromiso de ofrecer o 85% da súa emisión en galego. 
CONDICIÓNS DAS CONCESIÓNS DA TDT  EN GALCIA
	GRUPO EMPRESAS
	EMPRESA
	DEMARCACIÓN
	INVESTIMENTO
	EMPREGO
	% GALEGO

	LA VOZ DE GALICIA
	Medios Digitales

de Galicia S.A. 
	Autonómica
	97.258.026
	148
	85

	COPE
	Popular de Galicia 
	Autonómica
	2.639.346
	40
	52

	 PRENSA IBÉRICA
	Faro de Vigo SAU
	Ourense 
	1.300.902
	35
	89

	
	
	Pontevedra
	1.305.025
	35
	89

	
	
	Santiago
	1.358.401
	46
	89

	
	
	Vigo
	1.305.025
	62
	89

	
	La Opinión Coruña
	Carballo
	1.215.258
	35
	89

	
	
	Coruña
	1.750.016
	46
	89

	
	
	Ferrol
	1.336.969
	35
	89

	EL IDEAL GALLEGO
	Editorial La Capital
	Carballo
	1.208.125
	61
	89

	
	
	Coruña
	1.208.125
	61
	89

	
	
	Ferrol
	1.208.125
	61
	100

	
	
	Vilagarcía
	1.208.125
	61
	100

	
	Multimedia de Comunicaciones del Atlántico
	Lalín 
	1.208.125
	34
	100

	
	
	Ribeira
	1.208.125
	34
	100

	LOCALIA/SER
	UTEGA
	Coruña
	1.793.000
	60
	100

	
	
	Lugo 
	994.000
	60
	100

	
	
	Ourense
	990.000
	60
	100

	
	
	Vigo
	1.799.000
	60
	100

	
	Radio Coruña
	Ferrol
	1.132.000
	60
	100

	
	Compostela Visión
	Santiago
	1.538.000
	60
	100

	
	Televisión Pontevedra SA
	Pontevedra
	1.483.000
	60
	100

	EL CORREO GALLEGO
	Editorial Compostela 
	Lalín
	1.208.125
	34
	100

	
	
	Ribeira
	1.208.125
	61
	100

	
	
	Santiago 
	1.208.125
	61
	100

	
	
	Vimianzo
	1.208.125
	61
	100

	EL PROGRESO DE LUGO
	Telelugo El Progreso
	Lugo
	321.570
	11
	77,6

	
	
	Monforte
	167.786
	4
	77,6

	
	
	Villalba
	113.643
	4
	77,6

	
	
	Viveiro
	167.504
	4
	77,6

	
	Lérez Canal 29
	Pontevedra
	324.003
	11
	90,8

	
	
	Vilagarcía
	176.593
	5
	77,6

	LA REGIÓN
	Telemiño
	Carballiño
	321.892
	13
	80

	
	
	Monforte
	321.892
	13
	80

	
	
	Ourense
	209.116
	32
	80

	
	
	Verín
	321.892
	13
	80

	
	Rías Baixas de Producciones de Vídeo y TV
	Ponteareas
	321.892
	13
	80

	
	
	Vigo
	1.577.380
	32
	80

	Jesús Fidel Fernández Bello
	Tv7 Monforte
	Monforte
	80.000
	4
	60

	
	
	Vilalba
	150.000
	6
	60

	Joaquín Barreiro Cajareville
	Televisión Mancomunidade do Salnés
	Ribeira
	404.500
	5
	100

	
	
	Vilagarcía
	404.500
	5
	100

	Marcos A. Pombo
	Salitre
	Carballo
	1.280.280
	26
	70

	Roberto Sánchez  Sánchez
	Chantada Comunicación
	Chantada
	80.000
	2
	60

	Jose Manuel Romero Sánchez
	Deza Visión
	Lalín
	347.400
	9
	60

	Eurostar Producciones
	Alternativas de Medios Audiovisuales
	Lugo
	4.521.251
	30
	53

	Josefa López Pousa
	Josefa López Pousa
	Ponteareas
	296.600
	2
	60


Fonte: Elaboración propia
Medios Digitales de Galicia S.A., constituída por La Voz de Galicia o 30 de marzo de 2006 na Coruña, cun capital social de dous millóns de euros, do que se desembolsa o 50% na data da constitución, ten como presidente a Santiago Rey Fernández Latorre e como administradores a José Gabriel González Arias e Santiago Pérez Otero. O grupo de La Voz de Galicia facturou en 2006 uns 80,1 millóns de euros fronte a 79,3 de 2005 e os seus benefizos baixaron a 5.065.050 euros fronte a 5.224.177, cun endebedamento de 47,7 millóns. Televisión Popular de Galicia S.A., constituída o 9 de xaneiro de 2006 con domicilio social en Santiago, ten un capital social integramente desembolsado dun millón de euros, presidida por Ramón Otero Couso e con Jenaro González del Yerro como conselleiro delegado, conta tamén como administradores con Alejandro Samanes Prat, Luciano Javier Armas Vázquez, Javier Castro Dopico, Joaquín Rolland Andrade, José Rodríguez Gallego, Dictino Maceira Fernández e Daniel Carlos Lorenzo Santos como secretario, representantes da canle radiofónica Cope e das Dióceses galegas.  

Xunto ás dúas concesións da televisión autonómica privada hai que incluir tamén as outras dúas canles dixitais públicas, asignadas á Televisión de Galicia. As catro canles forman o múltiples autonómico de Galicia. Os tres concesionarios autonómicos comprometéronse  a xestionar conxuntamente a capacidade deste múltiples. No mes de febreiro de 2006 os tres adxudicatarios das canles do múltiples autonómico (TVG, La Voz de Galicia e Cope) acordaron a explotación e a titularidade común da capacidade do devandito múltiple.  Queda por  ver que papel terá o operador da rede de difusión galega, a empresa pública autonómica Retegal S.A., segregada no seu día da Compañía de Radio Televisión de Galicia. 

Se as concesións da televisión dixital autonómica foron para La Voz de Galicia e Cope, prensa e radio, as de carácter local corresponderon tamén maioritariamente ós restantes grupos xornalísticos e radiofónicos, vencellados por unha banda a Prensa Ibérica (Faro de Vigo-La Opinión) e ás emisoras asociadas da Ser (Prisa) en Galicia. As outras concesións repartíronas, polo seguinte orde, os editores de La Región, La Capital-El Ideal Gallego,  El Progreso e El Correo Gallego. Outras dúas, respectivamente, foron para a TV do Salnés (Ribeira-Vilagarcía) e para Radio Principal de Monforte-Vilalba. E as cinco restantes corresponderon a outras tantas televisións locais de Lalín, Ponteareas, Chantada, Carballo e para Alternativa de Medios Audiovisuales (AMA), do grupo Eurostar (Local Media),  a de Lugo.  A demarcación das Pontes de García Rodríguez quedou deserta. 
GRUPOS   CONCESIONARIOS DA TDT LOCAL

	Grupo
	Concesións
	Demarcacións
	Vencellamentos multimedia
	Audiencia potencial

	UTEGA (asociados SER Galicia-PRISA)
	7
	Santiago, A Coruña, Ferrol, Lugo, Pontevedra, Vigo e Ourense
	Cadea de radio estatal/local
	1.529.095

	Prensa Ibérica (Faro de Vigo-La Opinión) 
	7
	Santiago, A Coruña, Ferrol, Pontevedra, Vigo, Ourense e Carballo
	Prensa
	1.462.824

	La Región-Atlántico Diario
	7
	Vigo, Ourense, Monforte, O Barco, Verín, Carballiño, Ponteareas
	Prensa
	765.513

	La Capital                         El Ideal Gallego
	6
	A Coruña, Ferrol, Carballo, Vilagarcía, Ribeira, Lalín 
	Prensa
	845.634

	El Progreso                    Diario de Pontevedra 
	6
	Lugo, Pontevedra, Viveiro, Vilalba, Monforte de Lemos, Vilagarcía
	Prensa
	495.093

	Editorial Compostela
	4
	Santiago, Ribeira, Vimianzo, Lalín
	Prensa
	355.369

	TV Salnés Barbanza
	2
	Ribeira e Vilagarcía de Arousa
	TV local
	236.739

	TV7
	2
	Vilalba e Monforte de Lemos
	Radio local
	83.090

	Dezavisión
	1
	Lalín
	TV local
	29.697

	Josefa  López Pousa
	1
	Ponteareas
	TV local
	54.950

	Chantada de Comunicación
	1
	Chantada 
	TV local
	16.618

	Salitre Multimedia
	1
	Carballo
	TV local
	41.249

	AMA/Eurostar
	1
	Lugo
	TV local estatal
	107.521



O grupo estatal Prensa Ibérica, editor das cabeceiras galegas Faro de Vigo e La Opinión de Coruña, propiedade do matrimonio Francisco Javier Moll de Miguel e María Aranzazu Sarasola Ormazabal, e a agrupación de emisoras de radio galegas asociadas á cadea Ser, de Prisa, foron os principais adxudicatarios –en número de licenzas e audiencia potencial das demarcacións, respectivamente- das concesións de televisión local dixital outorgadas polo Consello da Xunta de Galicia do 6 de xullo de 2006. Prensa Ibérica recibiu sete concesións en Santiago, Coruña, Ferrol, Pontevedra, Vigo, Ourense e Carballo e as emisoras locais galegas asociadas á Ser outras sete concesións en Santiago, A Coruña, Lugo, Ferrol, Pontevedra, Vigo e Ourense; sobre unha cobertura potencial de 1.462.824 e 1.529.095 habitantes respectivamente.

As concesións das emisoras asociadas á Ser en Galicia foron catro a través da Unión de Televisiones Gallegas S.A. (UTEGA) na Coruña, Vigo, Lugo e Ourense; unha a Radio Coruña S.L. en Ferrol;  para Compostelavisión S.L. en Santiago; e outra a Televisión Pontevedra S.A. na cidade do mesmo nome. Nas  dúas últimas sociedades tamén se cruza a participación societaria de UTEGA, Javier Otero, Jorge Hermida e en todas elas a familia Hervada, que ostenta a propiedade de Radio Coruña S.L.

A Unión de  Televisiones Gallegas S.A., con domicilio social na Coruña, foi constituída o 20 de novembro do 2000, ten un capital desembolsado de 11.067.000 euros e 45 empregados, segundo os datos do Rexistro Mercantil. Presidida por Angel e Ignacio Gómez Hervada, forman parte de UTEGA tamén Francisco Javier Losada de Azpiazu (Radio Lugo), José Antonio Carvajal, Roberto Carlos Pérez Alvarez (R. Ourense), Sobrinos de José Pastor S.A., Eugenio González de Haz y Vizcaíno (R. Vigo); Jorge Juan Hermida Aldao (R. Pontevedra); e Guillermo Polanco Soutullo (Prisa). O seu capital social está integrado polo Grupo de Radios Gallegas S.A., 30%; Promotora de Emisoras de Televisión S.A., 28,8% e outros socios financeiros. Pola súa banda, participa nas sociedades Radiotelevisión Compostela S.L, Compostelavisión S.L. e Televisión Pontevedra S.A. A evolución das súas contas de resultados dos  últimos anos contabiliza vendas entre 456.081,62 e 945.398,30 euros e uns resultados negativos sucesivos que no exercicio de 2004 chegan a -1.468.370,94 euros. O seu balance económico de 2005 rexistra vendas por 909.070,39 euros, perdas por 1.519.012 euros e un endebadamento de 3.289.519 euros. 
Compostelavisión S.L., administrada por Javier Otero Llovo e Angel Gómez Hervada, está participada por UTEGA e pola Promotora de Emisoras de Televisión S.A., conta cun capital social de 264.445,28 euros, dezasete empregados e foi constituída o 11 de febreiro do ano 2000. As súas vendas acadaron no 2005 os 282.120,95 euros e as perdas, tamén precedidas doutros dous anos por riba dos 336.000 euros en negativo, reducíronse no último exercicio a  -268.106,31 euros. Pontevedra Televisión S.A., constituída o 15 de maio de 1995, ten un capital social de 270.400 euros e oito empregados. Figuran no órgano de administración desta sociedade Alfredo Magín Froiz Planes, Carlos García Pradín, José Carlos Hermida Aldao e Jorge Juan Hermida Aldao así como vencellamento financeiro coa Promotora de Emisoras de Televisión S.A. e a UTEGA. Rexistra tamén nos tres últimos exercicios 2002-04 perdas entre 238.506,60 e 303.424,14 euros.  

Radio Coruña S.L., nova concesionaria de Ferrol, foi constituída o 19 de febreiro de 1965 e conta cun capital social de 16.563,89 euros, con 37 empregados, está participada por Rafaela Hervada Carnerero, 74,38%; Paz Hervada Carnerero, 12,81%; e Victoria Hervada Carnerero, 12,81%. Integran o seu máximo órgano administrador, presidido por Rafaela Hervada, Mari Paz Hervada, Victoria Hervada, Angel Gómez Hervada e Carmen Rivas Hervada. As súas vendas superaron os 2,8 millóns de euros no 2004, cuns beneficios de 251.086,47.

A Editorial Prensa Ibérica S.A., cabeza do grupo xornalístico do mesmo nome que dispón en Galicia de Faro de Vigo e de La Opinión na Coruña, reparte o seu capital ó 50% entre a parella formada por Francisco Javier Moll de Miguel e Aranzazu Sarasola Ormazabal. Participa en 52 sociedades, entre elas ó cen por cen en Euro Pacific Holdings PTY Ltd de Australia, Liberduplex SL, Diari de Girona S.A., Framol S.L., La Opinión de Málaga, La Opinión de A Coruña e Faro de Vigo. Esta sociedade cabeza dun grupo de periódicos rexionais e locais, que nos últimos anos se estendeu tamén á radio e televisión de carácter local mediante as súas cabeceiras de prensa,  rexistrou no 2004 vendas por 4.162.168,51 euros, con 207.180.917,56 de fondos propios, 22.935.579,02 de endebedamento e 36.511.734,31 de beneficios. 

Faro de Vigo S.A., con 2,2 millóns de capital social, rexistrou no 2004 vendas por 29.057.372,70 euros, con 7.980.769,25 de fondos propios, 9.580.501,17 de endebedamento e 3.275.599,69 de beneficios. Participa en Faro de Portugal, Celta de Artes Gráficas S.L., Faro de Vigo Media S.L., Guga S.G.P.S. Lda. e R Cable y Telecomunicaciones Galicia S.A.  No 2005 Faro de Vigo rexistrou vendas por 29.564.998 euros e en 2006 por 35.477.992. En 2005 incrementou os benefizos netos ata 3.863.789 euros e reduciu o seu endebedamento ata 7.330.298 euros fronte a uns activos de 18.897.260. A outra editora galega de Prensa Ibérica, La Opinión de La Coruña S.L., constituída o 21-09-1983, ten un capital social de 1,2 millóns de euros, 75 empregados e unhas vendas en 2004 de arredor de 3,5 millóns de euros. Nos últimos exercicios rexistrou perdas de arredor dun millón de euros por ano, cun endebedamento de 1,9 millóns no último exercicio.  En 2005 as súas vendas acadaron os 3.819.229 euros, as perdas ascenderon a 760.513 euros e o endebedamento é de 1.805.476 euros. 
A familia ourensán Outeiriño, accionista de La Región/La Región Internacional e Atlántico Diario de Vigo, está detrás de Telemiño S.A. e Rías Baixas Televisión S.L. Telemiño, constituída en 1996, ten 318.650,20 euros de capital social e 16 empregados, con vendas por 408.198,44 euros en 2004, un endebedamento de 308.949,35 e uns resultados negativos de -13.694,53. O seu capital social figura no 52,72% a nome de La Región S.A. e o resto repartido entre as empresas ourensás Hispamoldes S.A., Energía de Galicia S.A., Diseño de Ingeniería y Comunicación S.A. e Ignacio de las Cuevas S.A. A sociedade, presidida por Alfonso Sánchez Izquierdo, ten como conselleiro delegado a Oscar Outeiriño Vila e como administradores aparecen Manuel Santos Voz, Beatriz Bermello Arce, José Luis Outeiriño Vila, Antonio Tabarés Lezcano, Esteban Solleiro Pereira, Benito Fernández González e Alfredo Alemparte Blanco. Rías Baixas Televisión, que leva parte do nome da editora viguesa de Atlántico Diario, foi constituída no 2000 cun capital social de 9.000 euros, sen apenas actividade. Os resultados en 2005 de La Región, a empresa matriz, rexistran salvedades e  un alto endedamento do grupo, que se eleva a preto de 21 millóns de euros, sobre unhas ventas anuais de 13,8 millóns e uns activos de 26 millóns. 
O grupo La Capital, editor de El Ideal Gallego e dos xornais comarcais de Ferrol, Bergantiños e Arousa, está liderado por Juan Ramón Díaz ó fronte dun grupo empresarial coruñés de matriz diversa. Esta sociedade, constituída en 1988, ten un capital social de 1.754.920,01 euros, 168 empregados, está participada por Editorial Celta S.A., 84,3% e por Artes Gráficas La Capital S.A., 15,7%. Pola súa banda, participa en dúas sociedades relacionadas coas actividades do Grupo R Galicia, CINFO Contenidos Informativos Personalizados S.L. e Inversiones Gallegas del Cable S.A. Integran o seu máximo órgano de administración o empresario galego-arxentino Florencio Aldrey Iglesias como presidente, Juan Ramón Díaz García como xerente, Manuel Ferreiro Regueiro como administrador e Isabel Noya Aldrey como secretaria. Os resultados económicos desta editora nos últimos tres anos son positivos, con vendas no 2004 por 8.198.121,14 euros, con 2.119.818,86 de fondos propios, 2.712.646,38 de endebedamento e 274.910,40 de beneficios. En 2005 La Capital incrementou as súas vendas ata 8.419.344 euros e reduciu o seu endebedamento a 2,3 millóns, sobre uns activos de 4,9 millóns. 
A outra sociedade concesionaria vencellada á xerencia de La Capital é Multimedia de Comunicaciones del Atlántico S.L., constituída en 1998, cun capital social de 30.050 euros, sen apenas actividade ata ó presente, e participada por FILNA Gabinete Empresarial S.A. e ESMILTA Consultores S.A., ambas constituídas en 2003, a primeira presidida por Juan Ramón Díaz García e a segunda por José Francisco Verdía Rodríguez e Milagros Abelleira Montes. 

As concesións de Lugo, Monforte, Vilalba e Viveiro, na provincia luguesa, e Pontevedra e Vilagarcía, corresponden ás dúas sociedades da familia Cora, editoras de El Progreso e Diario de Pontevedra. As catro primeiras foron a nome da sociedade Telelugo El Progreso S.L., constituída en 1995, cun capital social de 907.528,27 euros e 22 empregados. Esta sociedade rexistrou no exercicio de 2004 vendas por 840.178,53 euros, con 777.647,32 de fondos propios, 465.179,01 de endebedamento e 7.971,73 de beneficios. A concesionaria das dúas licenzas de Pontevedra e Vilagarcía de Arousa é Lérez Canal 29 S.L., constituída en 2005, sen actividade ata agora, cun capital de 3.100 euros, por Antonio Purificación de Cora García, que é o fillo maior da viúva editora de El Progreso de Lugo, Blanca García Montenegro. Antonio Puro de Cora Montenegro é tamén o xerente de Lérez Ediciones S.L., a editora do Diario de Pontevedra. A sociedade matriz do grupo, El Progreso de Lugo S.L., rexistrou en 2005  vendas por 14,8 millóns, 891.506 euros de benefizos e un endebedamento de 12,1 millóns fronte a 19,4 millóns de activo total. No Diario de Pontevedra as súas vendas en 2005 ascenderon a 5.241.039 euros, os benefizos reducíronse de 174.359 euros en 2004 a 95.472 e o endebedamento baixou a 2,7 millóns. 
A Editorial Compostela S.A., editora de El Correo Gallego e Galicia Hoxe, é a concesionaria das emisoras de Santiago, Ribeira, Lalín e Vimianzo. Sociedade constituída en 1938, ten un capital dun millón de euros, 193 empregados, vendas por importe de 24.557.000 euros en 2004, con 3,8 millóns de fondos propios, 16 millóns de débeda e 361.000 euros de resultado positivo. No 2005 as súas vendas ascenderon a 27.315.111 euros e en 2006 a 25.422.192 mentras cos benefizos evolucionaron nese bienio de 343.278 a 366.580 euros e o endebedamento de 18.728.041 a 21.294.691 euros respectivamente. O capital social da Editorial Compostela corresponde a Feliciano Barrera Fernández, 56,99%; José Manuel Rey Novoa, 12,1%; Jaber Ibrahim Ghaleb, 11,29%; Isabel Morate Roy, 8,57%; Manuel Martínez Antelo, 2,66%; e Alfredo Goyanes Vilarino, 2,66%. O seu consello de administración está presidido por Antonio Castro García, con Feliciano Barrera e José Manuel Rey Novoa como conselleiros delegados con Alberto Casal Rivas, Alfredo Goyanes Vilarino, Manuel Martínez Antelo, Julio Souto Boo, Joaquín Yebra Pimentel e Juan Antonio Rodríguez Villasante como administradores.  

A TV7 Monforte S.A., concesionaria de Vilalba e Monforte, foi constituída en 1995, ten un capital social de 60.101,21 euros e seis empregados, está participada no 50% por Radio Principal S.A., das mesmas localidades luguesas, e presididas ambas sociedades por Jesús Fidel Fernández Bello. As súas vendas no 2004 ascenderon a 76.192,62 euros, con fondos propios negativos de -32.474,21, 156.016,55 de endebedamento e resultados tamén negativos de -42.401,65 euros.
A Televisión da Mancomunidade do Salnés S.L., concesionaria de Ribeira e Vilagarcía de Arousa, foi constituída en 1994, con 90.151,82 euros de capital social e 16 empregados, administrada por Joaquín Barreiro Cajaraville e Julio Portas Baúlde. No 2004 as súas vendas ascenderon a 522.333,99 euros, 129.834,13 de fondos propios, 247.696,47 de endebedamento e 22.105,20 de beneficios. 
Deza Visión S.A., de Lalín, foi creada en 1999, conta cun capital social de 165.516,85 euros, seis empregados, vendas por 73.606,91 en 2004, endebedamento de 102.495,06, fondos propios e resultados negativos de -31.978,48 e 33.020,01 respectivamente. Chantada de Comunicación S.L., constituída en 1998, con 96.762,95 euros de capital social e catro empregados, tivo vendas de 79.966,37 euros en 2004, con 52.390,93 de endebedamento, 71.400,92 de fondos propios e 3.544,67 de resultados positivos. Figuran como administradores da concesionaria de Chantada Roberto Sánchez Sánchez, Mercedes Vázquez Vázquez e Aníbal Anache. A concesionaria de Ponteareas, Josefa López Pousa, figura como empresaria individual constituída en 1994, en Bueu, vencellada societariamente tamén a Manvimon S.L. e Cable Tenda S.L. Salitre Multimedia, de Carballo, está vencellada a Fotografía Pombo e Canle de Comunicación da Coruña. 
Unha rede estatal de televisións locais, Alternativas de Medios Audiovisuales S.A., constituída en 2004, con domicilio social en Madrid, cun capital social de 6.006.000 euros, do cal figura como desembolsado a metade, é a concesionaria dunha das emisoras da demarcación de Lugo. Esta sociedade, sen apenas actividade ata o momento da concesión, está participada por Eurostar Producciones S.L. e administrada por Gerardo Iracheta Vallés, presidente; Enrique Campos Led e Javier Busnadiego, conselleiros delegados; e Luis Miguel Hernández Cardona, secretario. A sociedade matriz, Eurostar, propiedade Luis Miguel Hernández e Gerardo Iracheta, participa en Gestión de Televisiones Locales S.L., Produción Integrada Local S.L. e Canal Saludable S.L., con vendas superiores a 2,3 millóns de euros. Están relacionados con sociedades de televisión local de Navarra, País Vasco, Rioja, Toledo, Madrid e Murcia, entre outras. Esta última concesión de Lugo corresponde ó grupo estatal Local Media, que asocia a 191 emisoras nas 17 Comunidades Autónomas, entre elas a Deza Televisión de Lalín e Televinte de Chantada, nuns casos mediante propiedade directa e noutros a través de acordos ou alianzas comerciais de programación e publicidade. 
A identificación e caracterización que se reproduce a continuación ten como obxectivo determinar os encrucillamentos multimedia, financeiros, patrimoniais, de emprego, endebedamento e fondos propios dos principais concesionarios. Cómpre ter en conta que os datos procuran tendencias e homoxeneidade dado que conflúen novos concesionarios –procedentes da prensa ou da radio, de negocios estables e consolidados- con outras empresas que xa viñan explotando a televisión local nos últimos anos, con altos investimentos, dificultosas vendas, perdas acumuladas, endebedamento e forte necesidade de fondos propios. Os dous cadros seguintes, de elaboración propia, foron realizados a partires dos datos das memorias depositadas por cada empresa no respectivo Rexistro Mercantil.
No primeiro dos cadros procúrase identificar as demarcacións e as empresas concesionarias, coa mención do número de licenzas conqueridas, o tipo de sociedade, data de constitución e vencellamentos empresariais, familiares e individuais. Así aparecen once sociedades limitadas, oito sociedades anónimas e unha empresaria individual. Na maioría das sociedades están presentes, con maior ou menor dimensión e tradición, as relacións da empresa familiar da prensa e da radio de Galicia. 
TIPO DE SOCIEDADES MULTIMEDIA CONCESIONARIAS

	Demarcacións
	Concesionarias
	Tipo sociedade
	Data
	Domicilio
	Vencellamentos

	Coruña, Lugo, Ourense, Vigo
	UTEGA, 4
	S.A. 
	20-11-2000
	A Coruña
	Grupo de Radios Gallegas S.A. e Promotora de Emisoras de TV

	Pontevedra
	Pontevedra TV, 1
	S.A. 
	15-05-1995
	Pontevedra
	Familia Hermida, Idem

	Santiago
	Compostelavisión1
	S.L.
	11-02-2000
	Santiago
	Javier Otero, Idem

	Ferrol
	Radio Coruña, 1
	S.L.
	19-02-1965
	A Coruña
	Familia Hervada

	Santiago, Ourense, Pontevedra, Vigo
	Faro de Vigo, 4
	S.A.
	20-09-1930
	Vigo
	Prensa Ibérica, de Familia Moll

	Carballo, Ferrol, Coruña
	La Opinión, 3
	S.L.
	21-09-1983
	A Coruña
	Prensa Ibérica, de Familia Moll

	Lugo, Monforte, Vilalba, Viveiro
	Telelugo El Progreso, 4
	S.L.
	18-10-1995
	Lugo
	Familia Cora, de  El Progreso Lugo

	Pontevedra, Vilagarcía 
	Lérez Canal 29, 2 
	S.L.
	27-04-2005
	Pontevedra
	Familia Cora, Diario Pontevedra

	Carballo, Coruña, Ferrol, Vilagarcía
	La Capital, 4
	S.L.
	5-12-1998
	A Coruña
	Juan Ramón Díaz, El Ideal Gallego

	Ribeira, Lalín
	Multimedia de Comunicaciones del Atlántico, 2
	S.L.
	14-10-1998
	A Coruña
	Juan Ramón Díaz, Francisco Verdía

	Barco, Ourense, Monforte,  Verín, Carballiño
	Telemiño, 5
	S.A.
	19-04-1996
	Ourense
	Familia Outeiriño e  empresarios de  Ourense

	Ponteareas, Vigo
	Rías Baixas TV, 2
	S.L.
	13-09-2000
	Ourense
	Familia Outeiriño

	Ribeira,  Santiago, Lalín, Vimianzo
	Editorial Compostela, 4
	S.A.
	18-06-1938
	Santiago
	Familia Barrera, El Correo Gallego

	Vilalba, Monforte
	TV7 Monforte, 2
	S.A. 
	26-10-1995
	Lugo
	Fidel Fernández 

	Ribeira, Vilagarcía
	TV do Salnés, 2
	S.L.
	31-10-1994
	Escusa-Pontevedra
	Joaquín Barreiro, Julio Portas 

	Lalín
	Deza Visión, 1
	S.A. 
	23-08-1999
	Lalín-Pontevedra
	José M. Romero, Isidro Barco, J.M. Calvo Fernández

	Lugo
	Alrtenativas de Medios Audiovisuales, 1
	S.A. 
	10-08-2004
	Madrid
	Eurostar P., Gerardo Iracheta, L.M. Hernández

	Chantada
	Chantada de Comunicación, 1
	S.L.
	16-04-1998
	Chantada-Lugo
	Roberto Sánchez, Mercedes Vázquez Anibal Anache

	Ponteareas
	J. López Pousa, 1
	Empresaria indiv.
	1-01-1994
	Bueu-Pontevedra
	

	Carballo
	Salitre Multimedia, 1
	S.L.
	2005
	Carballo-Coruña
	Marcos A. Pombo


Fonte: Elaboración propia sobre datos do Rexistro Mercantil 

 O segundo e seguinte cadro amosa, en maior detalle, a contía do capital integrante de cada unha das sociedades concesionarias, xuntamente cos principais datos económicos do exercicio de 2004 sobre vendas, emprego, fondos propios, endebedamento e resultados. Dos datos tírase que dez das sociedades presentan saldos negativos, sete en positivo e case todas elas, coa excepción das alleas á actividade audiovisual, con minguados fondos propios e pesado endebedamento. 

Nove das sociedades presentan relacións de carácter multimedia con editoras de prensa, cinco con empresas de radio e seis con televisións locais. Só unha concesionaria (Alternativas de Medios Audiovisuales) ten rexistrado o seu domicilio social fóra de Galicia, en Madrid, mentres que noutros dous casos máis (emisoras de UTEGA, Pontevedra Televisión, Compostelavisión e Radio Coruña) e Faro de Vigo-La Opinión aparecen con vencellamentos de carácter estatal respectivamente coa Cadea Ser-Prisa e Prensa Ibérica. As outras 17 empresas son de capital galego. 

MARCO ECONÓMICO DOS CONCESIONARIOS DA TDT LOCAL

	Concesión
	Demarcación
	Capital
	Emprego
	Vendas 
	Fondos propios
	Débedas
	Resultado

	Utega, 4
	Coruña, Lugo Ourense Vigo
	11.067.000
	45
	945.398,30
	3.412.663,75
	3.119.801,51
	-1.468.370

	PontvdaTV 1  
	Pontevedra
	270.400,00
	8
	294.630,22
	-11.195,44
	252.987,33
	-303.424,14

	Compstlvsion1 
	Santiago
	264.445,28
	17
	282.120,95*
	-100.194,65
	1.124.805,89
	-268.106,31

	Radio Coruñ1
	Ferrol
	16.563,89
	37
	2.848.901,54
	2.219.790,40
	910.048,26
	251.086,47

	Faro de Vigo 4
	Stgo, Ourense Pontvd, Vigo
	2.200.000,00
	175
	29.929.093*
	7.980.769,25
	9.580.501,17
	3.275.599,69

	La Opinión 3
	Carballo, Ferrol, Coruña
	1.200.00,00
	75
	3.536.537,32
	197.078,37
	1.903.293,17
	-1.002.055

	Telelugo EP 4
	Lugo, Monfte Vilba, Viveiro
	907.528,27
	22
	840.178,53
	777.647,32
	465.179,01
	7.971,32

	Lérez Canal 2
	Pontvd, Vilgc
	3.100,00
	s/d
	s/d
	s/d
	s/d
	s/d

	La Capital 4
	Carball, Corña Ferrol, Vilgcia
	1.754.920,01
	168
	8.198.121,14
	2.119.818,86
	2.712.646,38
	274.910,40

	Multimedi C.2
	Ribeira, Lalín
	30.050,00
	-
	-2.095,74
	14.614,48
	33.064,54
	-1.525,90

	Telemiño 5
	Barco, Ourense, Monfte, Verín,  Carballiño
	318.650,20
	16
	408.198,44
	236.683,53
	308.949,35
	-13.694,71

	Rías Baixas 2
	Ponteareas, Vigo
	9.000,00
	1
	168.183,40
	14.904,74
	13.725,20
	-11.225,45

	Compostela 4
	Ribeira, Lalín Stgo,Vimianzo
	1.000.000,00
	193
	24.557.000
	3.825.000,00
	16.065.000,00
	361.000,00

	TV7 Monforte, 2
	Vilalba, Monforte
	60.101,21
	6
	76.192,62
	-32.474,21
	156.016,55
	-42.401,65

	TV  Salnés 2
	Ribeira, Vilagarcía
	90.151,82
	16
	522.333,99
	129.834,13
	247.696,47
	22.105,20

	Dezavisión 1
	Lalín
	165.516,85
	6
	73.606,91
	-31.978,48
	102.495,06
	-33.978,48

	Alternativa de Medios Aud 1
	Lugo
	6.006.000,00
	-
	-5,03
	5.398,11
	332,87
	-601,89

	Chantada Co.1
	Chantada
	96.762,95
	4
	79.986,37
	71.400,92
	52.390,93
	3.544,67

	 López Pousa1
	Ponteareas
	s/d
	s/d
	s/d
	s/d
	s/d
	s/d

	Salitre M. 1
	Carballo
	s/d
	s/d
	s/d
	s/d
	s/d
	s/d


Fonte: Elaboración propia a partir de datos do Rexistro Mercantil; os de asterisco son de 2005, o resto de peche de  2004

CONCLUSIÓNS


A campá da televisión dixital terrestre está repicando. O día 1 de xaneiro de 2008 as televisións locais que emiten en analóxico deberían fechar as súas emisións e, se dispoñen de concesión, pasarse á difusión dixital. Esto é o que prevé a lexislación española vixente. O primeiro apagón analóxico parcial está fixado  para a TDT local para acelerar a súa implantación e liberar espazo radioeléctrico analóxico. Pero a realidade cecais é máis complexa porque aínda non se resolveron tódalas concesións e algunhas delas están pendentes de reclamacións e contenciosos xurídicos. O 84 por cento das concesións non emite aínda a mediados do 2007. A nivel xeral a situación é parecida. Europa fixou o 2012 como data límite para o apagón analóxico, algúns países (Holanda e parte de Alemania) xa o fixeron e España marcou o 2010. 
A menos de tres anos da data marcada por lei para o apagón analóxico total non hai aínda unha noción clara de como será realmente a nova televisión dixital terrestre. Desde novembro de 2005 tódalas canles estatais terrestres, públicas e privadas, emiten simultaneamente as súas programacións en analóxico e dixital pero sen grandes variacións e novidades nas súas programacións. Entre as 20 canles estatais de TDT actualmente en emisión apenas hai diferencias cos outros modelos de televisión analóxica, por cable, satélite e Internet. Canles xeralistas por unha parte e temáticas por outra, que tamén se poden sintonizar a través de outros sistemas de difusión. En definitiva, as emisións tradicionais con moitas redifusións por máis canles e sistemas.
A TDT, pois, a día de hoxe non é moito máis que un sistema mellorado de difusión que permite multiplicar as emisións, é dicir o espazo radioeléctrico que ocupa unha canle analóxica caben catro dixitais. A dixitalización, sen embargo, é un proceso xeralizado que abrangue a tódalas fases da producción, emisión, transmisión e recepción. É un proceso de compresión de sinais consubstancial coa converxencia tecnolóxica e, no ámbito da difusión, o paso necesario para a maior e mellor optimización do espectro radioeléctrico e unha fase intermedia para a televisión móbil terrestre e a alta definición. Estados Unidos, a diferencia de Europa e Xapón, optou por encamiñar a migración dixital directamente á alta definición e esta é a principal estratexia das grandes canles de emisión, que resultan beneficiadas porque o mercado non se divide nin se fragmenta tanto na súa contra. O modelo europeo é máis multicanle, de emisión en aberto, xeralista, con algunhas alternativas temáticas,  limitadas ofertas de servizos interactivos e financiamento publicitario. 

Mediante a súa readaptación técnica, a TDT permite a reutilización das infraestructuras e equipos (redes terrestres de transmisión, antenas e televisores) polas que se transmite e recibe ata agora a televisión tradicional, o modelo de comunicación máis universal e hexemónico   do último medio século nas sociedades modernas. Non se sabe como será o futuro, porque hai expertos que anticipan o fin da televisión como modelo universal de comunicación, a favor de outros sistemas personalizados (Internet, móbil) pero moito máis fragmentados.  Por eso hai quen opina que a TDT debería seguir conservando o modelo xeral universal, aberto, que ata agora representa a televisión analóxica terrestre. Aínda que esta posibilidade dependerá no tecnolóxico da tradición de cada país, porque nalgúns a televisión terrestre  nunca tivo moita penetración, en comparanza coas redes de cable e satélite. O escenario da converxencia converte en inevitable a necesidade dun estándar integrado de DVB-MHP (Digital Video Broadcasting-Multimedia Home Plataform), é dicir un dispositivo único para o acceso simultáneo a satélite, cable e TDT. Unha norma técnica imprescindible que, por intereses comerciais diverxentes das distintas plataformas de difusión, só foron capaces de introducir en 2001 os países europeos nórdicos (Suecia, Noruega, Finlandia, Dinamarca e Islandia). 

España foi dos primeiros países en sumarse á  TDT, a partir de 1997-98, pero a súa evolución e consolidación rexistra logo importantes fracasos. Hai coincidencia ampla entre os expertos que o prazo fixado para a transición dixital é curto e dificilmente se poderá cumprir. A cobertura da TDT no conxunto do territorio español supera o 80 por cento pero a súa penetración a mediados de 2007 non pasa do 20 por cento dos fogares  nin a cota de pantalla supera o  6,7. Madrid, Cataluña, Valencia e Canarias son as Comunidades  con maior penetración e audiencia da TDT en España. No ámbito autonómico a televisión dixital terrestre rompe o monopolio da televisión pública, nacida da chamada lei da Terceira Canle de 1983, que permiteu que trece Comunidades Autónomas (menos Cantabria, Rioja, Navarra e Castilla-León) creasen as súas propias canles. Xunto á migración desas canles públicas autonómicas cara á emisión dixital, as Comunidades Autónomas adxudicaron xa 28 novas televisións privadas a media ducia de grupos estatais de comunicación e algúns outros de carácter rexional e local. 

A televisión dixital terrestre autonómica e local, a pesares das súas características territoriais e condicionantes xurídicos, ten perfil e identidade xeral e estatal, orientada cara a formación de redes e cadeas, en contra do previsto pola lexislación. A lei non permite simultanear nunha mesma Comunidade concesións autonómicas e locais. Pero os grupos converten esa prohibición no simultaneamento de concesións autonómicas ou locais entre as distintas Comunidades. Nunhas son concesionarios autonómicos e noutras participan nas adxudicacións de carácter local. Vinte dos trinta grupos que ata o 2007 teñen recibido concesións de TDT autonómicas ou locais están relacionados con intereses mediáticos ou industriais de varias Comunidades Autónomas. Practicamente tódolos grupos editores de prensa escrita, radio e  televisión de ámbito estatal e rexional logran concesións nas respectivas adxudicacións da TDT autonómica.  
As convocatorias e concesións das licenzas da TDT coinciden en case tódalas Comunidades Autónomas con datas previas á celebración dos respectivos comicios electorais e as empresas beneficiarias resultan ser os grupos mediáticos máis fortes (en audiencia e influencia)  de cada demarcación e, nalgúns casos (non sempre) ós ideoloxicamente máis afins ó partido ou coalición política adxudicante.  Sobre a adscripción ideolóxica prevalece a influencia e a audiencia (é dicir, amizade e utilidade para as relacións de poder poder empresarial-poder político),  como se pode ver ó comparar os grupos concesionarios e as filiacións políticas dos gobernos de algunhas Comunidades Autónomas. 

A falta da definición de algunhas demarcacións e canles  de determinadas Comunidades Autónomas, a titularidade da TDT en España queda en mans de RTVE e das televisións autonómicas integradas na FORTA, no que se refire á propiedade pública. Moi poucos concellos optan por exercer as facultades para dispoñer de canles públicas propias. A nivel privado tódalas emisoras estatais analóxicas multiplican o seu número de canles dixitais, xuntamente coa incorporación de Veo TV (El Mundo) e Net TV (Vocento). O propio grupo Vocento encabeza o número de concesións privadas autonómicas, con seis en cinco Comunidades, seguido por  Prisa (Pretesa-Localia) e Cope, con cinco en catro, respectivamente, xunto con catro La Vanguardia (Godó), El Mundo, Kiss Media (Blas Herrero), Promecal-Diario de Burgos (Méndez Pozo),  La Voz de Galicia (Santiago Rey) e un par máis de donos de canles analóxicas locais. Os grupos mediáticos acuden á TDT para incrementar a súa diversificación ou influencia e para frear a entrada de outros novos competidores. No ámbito da competencia, polo momento, non hai presencia de novo capital multinacional máis aló do que forma parte dos grupos tradicionais. 
Nas concesións da televisión local volven a aparecer  os anteriores  actores e novos grupos de cibercomunicación como Libertad Digital (Federico Jiménez Losantos) ou El Semanal Digital (Antonio Martín Beaumont), sociedades vencelladas á radio (Ser-Prisa, Cope, Onda Cero-Antena 3, Punto Radio-Vocento, Kiss Media-Blas Herrero e Tele-Taxi de Justo Molinero en Cataluña), productoras de televisión coma Boomerang (Enrique Cerezo) e Homo Virtualis (José Luis Moreno, Telecinco e Intereconomía), Local Media, grupos medianos de prensa (Prensa Ibérica, Heraldo de Aragón, Joly, Diario de Navarra, Diario de Burgos), novos grupos procedentes de outros sectores (da construcción e servizos, Begar de León, GMT en Murcia ou Gallardo-Magenta en Extremadura). En Galicia, as concesións autonómicas e locais consolidan a estrutura multimedia das empresas tradicionais de prensa e  radio. Non logran participar, sen embargo, as productoras de contidos nin outros grupos alleos ós media.
Tanto a nivel europeo coma español, o mercado da televisión dixital terrestre, e o da televisión en xeral, é moi amplo, fragmentado e heteroxéneo. O Observatorio Audiovisual Europeo identifica máis de 5.000 televisións  na UE e a oferta de canles públicas e privadas a través dos distintos sistemas de difusión analóxicos, dixitais, cable e satélite en España ronda as 1.500. Moita cantidade, pero menos variedade e calidade. Na televisión dixital terrestre conviven pequenas empresas con escasas capacidades financeiras e de recursos con grandes grupos audiovisuais que buscan oportunidades complementarias para os seus negocios mediáticos tradicionais. Non hai aínda un modelo de oferta diferenciada de contidos e servizos que singularice a TDT sobre as outras plataformas de difusión do cable, satélite e Internet. 
Se descartamos o modelo de pago e as posibilidades inexploradas dos servizos interactivos, a  lóxica económica da televisión en aberto, financiada con publicidade exclusivamente na parte privada e tamén con subvencións na de propiedade pública, non desperta grandes esperanzas nin posibilidades de crecimento para os novos modelos que se incorporan ó mercado. As taxas anuais de crecemento da publicidade en televisión fluctúan entre o 6 e 8 por cento, sobre unha facturación de 2.850 millóns de euros en 2006, cantidades que albiscan limitadas e dificultosas estrapolacións para as novas experiencias.  
Pensar logo na televisión dixital terrestre como revulsivo para o impulso dos novos sectores audiovisuais é bastante optimista. A propia producción audiovisual, en boa parte dos casos, quedou á marxe das concesións da televisión dixital terrestre. Poucos productores independentes de contidos lograron participar nos concursos e foron menos os que conseguiron entrar nas concesións. Na presente incerteza de viabilidade do actual escenario da TDT non se sabe ata onde esas novas canles poderán ser de utilidade para difusión da producción independente. Nin siquera o  respaldo que poderá chegarlle desde o ámbito da televisión pública porque,  debido á reconversión á que se atopa sometida e abocada, pode acabar máis debilitada que renovada. 
Os sectores participantes e protagonistas das concesións da televisión dixital terrestre en España son, en definitiva, os propios actores clásicos da televisión, os grupos de prensa e radio, productoras de contidos e axencias de publicidade, televisións locais analóxicas, empresas de construcción-inmobiliarias ávidas de poder mediático e  diversificación, algunhas agrupacións de relacións político-empresariais, participacións de caixas de aforros, profesionais individuais da comunicación e  pequenos operadores de telecomunicacións ou tecnoloxías. A orientación dos modelos e a  viabilidade da televisión dixital terrestre nin está esbozada nin probada aínda. Nun escenario de multidifusión e fragmentación a debilidade confronta directamente coa viabilidade. O futuro, nunca mellor dito, está por ver. 

